
MINUTI

Il-Minuti tal-Laqgħa Nru. 17 li saret fit-22 ta’ Ottubru 2013 ġew konfermati.

THE CHAIRMAN (Onor. Jason Azzopardi):  Irċevejna l-informazzjoni mingħand is-Sinj. Janice Mercieca dwar dak li talbet l-Onor. Caruana u li diġà ġew ċirkolati mal-Membri tal-Kumitat.    

Nistgħu issa nsejħu lix-xhud li għandna llum, is-Sur Antoine Galea.

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)


ONOR. OWEN BONNICI (Segretarju Permanenti għall-Ġustizzja):  Sakemm jiġi x-xhud, Mr Chairman, irrid ninfurmak li f’mument minnhom se nassenteixxi ruħi għax irrid nipparteċipa fit-Tieni Qari ta’ Abbozz ta’ Liġi fil-plenajra.  Niskuża ruħi li kull darba qed jiġrili hekk.

THE CHAIRMAN:  Hawn talba tal-media għall-filming tal-ewwel ftit mumenti tax-xhud.  Jidher li bħas-soltu hawn permess.  Is-Sur Galea.    Tieħu l-ġurament.

Is-Sur Antoine Galea daħal fil-Kamra.

IS-SUR ANTOINE GALEA:  Jien, Antoine Galea, naħlef li ngħid is-sewwa, is-sewwa kollha u xejn ħlief is-sewwa, hekk Alla jgħini.

THE CHAIRMAN:  Għall-formalità, kif għamilt ma’ kull xhud u rrid nagħmel ma’ kull xhud li għad fadal, żewġ punti fil-qosor.   L-ewwel nett ninfurmak li s-seduta hija streamed fuq l-internet u t-tieni nett għandek id-dritt ma tweġibx domandi li jistgħu jinkriminawk.   

Ħalli tqegħedna fl-istampa.  Għidilna r-relazzjoni tiegħek mal-Enemalta x’inhi, meta bdiet u x’kariga tokkupa fil-preżent.

IS-SUR ANTOINE GALEA:  Jiena bdejt fis-6 ta’ April 2009 bħala chief finance officer (CFO).

THE CHAIRMAN:  Qabel ma kontx impjegat tal-Enemalta?

IS-SUR ANTOINE GALEA:   Le, jien kont CFO tal-Water Services Corporation (WSC) qabel, għamilt tmien snin fejn kont immexxi l-billing operation tal-Enemalta u l-WSC, jiġifieri dak li llum huwa l-Automated Revenue Management Services (ARMS)  Ltd.

THE CHAIRMAN:   Jiġifieri minn April 2009 bdejt tokkupa l-kariga ta’ CFO u allura bdejt tattendi l-Fuel Procurement Committee (FPC).     Kont tattendi xi kumitati oħrajn apparti l-FPC?

IS-SUR ANTOINE GALEA: Xtaqt nagħmel introduzzjoni żgħira dwar x’għamilt jiena, bħala Antoine Galea, fuq ix-xiri taż-żejt u anke x’għamilt fuq il-hedging.   Jien dħalt f’April u għamilt kambjamenti sinifikanti.

THE CHAIRMAN:  Jiġifieri inti sija FPC u anke r-Risk Management Committee (RMC).

IS-SUR ANTOINE GALEA:  Hekk hu.

ONOR. OWEN BONNICI:  Domanda bħalma nistaqsi lil kull xhud.  Inti ppreparajt script bil-miktub?

IS-SUR ANTOINE GALEA:   Le, noti għalija għandi għax il-kitba tiegħi ma tantx tingħaraf.  Jien, l-ewwel meeting tal-FPC li attendejt kien prattikament xahar wara li dħalt.  Qabli kien hemm Pippo Pandolfino li ovvjament kellu ċerta esperjenza fuq ix-xiri taż-żejt.   Jien kelli esperjenza fuq ħafna oqsma, jiġifieri fuq tmexxija ta’ operazzjoni għax kont immexxi prattikament operazzjoni ta’ 150 ruħ, dik li kienet l-ARMS Ltd, u allura kelli ċerta esperjenza fuq management, trasformazzjoni u finanzi.  Qabel kont il-Corinthia, jiġifieri dejjem ħdimt f’kumpaniji kbar ta’ ċerta kumplessità.   Allura meta dħalt kien hemm din il-biċċa xogħol tal-FPC li kienet xi ħaġa ġdida u li nkwetatni xi ftit fis-sens li qaluli li s-CFO jieħu n-noti u jimxu fuq in-noti, jiġifieri huma l-bażi ta’ kollox, u ħassejt li jien ma kellix kompetenzi biżżejjed fis-settur biex nieħu dak ir-role.

ONOR. LUCIANO BUSUTTIL:  Min qallek li s-CFO jieħu l-noti?

IS-SUR ANTOINE GALEA:  Ma niftakarx min qalli, imma kienu għaddewli struzzjonijiet li hekk kien.   Jien ħassejt li biex nidħol f’xi ħaġa bħal dik without a proper background ridt support, kont naf li kien hemm il-financial controller tal-petroleum division, Godfrey Scicluna, li għandu ċerta esperjenza u bniedem ta’ kompetenza u kont nafu bħala bniedem tal-affari tiegħu u kont kellimt liċ-chairman Tranter biex Godfrey Scicluna jidħol bħala osservatur jew espert li jista’ jgħini fil-fuel procurement.    U l-ewwel frott ta’ din id-deċiżjoni kienet li l-famuża grid.  Ovvjament fil-grid kien hemm input kbir ta’ Godfrey Scicluna għax jien kont għadni kemm nibda, jiġifieri ma kellix dik l-esperjenza li stajt mill-ewwel ġurnata nibdel kull ma hemm.   Però bdejna b’din il-grid li tagħti idea ċara.  Issa rrid ngħid li jien ma kontx naf x’kien isir qabel għax in-noti ta’ qabel kienu msakkrin.  Jiġifieri jien m’għamiltiex għax dawn ma kontx kuntent bihom, għax jien dawn ma rajthomx.  Jien għamilthom, kif għedt qabel, għax kelli kompetenzi limitati fix-xiri taż-żejt.

Sussegwentement bqajna għaddejjin biha din, imbagħad ġara l-inċident ta’ Totsa – li xtaqt nidħol fih aktar tard – li William spiteri Bailey ikkjarifika ħafna minnu u kien inċident li ħalla lil kulħadd imbellaħ; li jkollok tenderer li bis-sistema li kellna l-bid qbiżniha, ma rajnihiex.  Jien kelli diskussjonijiet anke qabel ma’ Edmund Gatt Baldacchino fuq il-bżonn, jien kont insejħilha żieda fis-sofistikazzjoni tal-proċess,  jien ħassejt li l-proċess kellu bżonn jadatta maż-żmenijiet.   Kont tkellimt ma’ Edmund Gatt Baldacchino li kien chairman dak iż-żmien, hu kien ikkummissjona rapport lill-PricewaterhouseCoopers (PwC) u we charted a way forward biex ovvjament naraw kif se nagħmlu l-kambjamenti.  Edmund Gatt Baldacchino, iċ-chairman, kien telaq f’Diċembru 2010 imbagħad kien daħal William Spiteri Bailey.   Dan l-inċident mingħalija kien ġara fit-tieni ġimgħa ta’ Jannar għax kien lanqas għad għandu password William Spiteri Bailey.  Imbagħad nidħol aktar fid-dettall fiha din għax ovvjament kien hemm ċerti mistatements miċ-chief executive officer (CEO) ta’ dak iż-żmien, Karl Camillieri,  li xtaqt niċċarahom, però ħalli issa nagħti insight ta’ x’ġara u ma ġarax.  

Wara dak l-inċident, jien niftakar li kelli diskussjoni twila maċ-chairman Spiteri Bailey.  M’hemmx għalfejn ngħid li hu kien ovvjament stressjat b’dan li ġara, kien imdejjaq, kien insodisfatt u jien bħalu għax dan ma kienx inċident sabiħ.  Għaldaqstant minn hemmhemm bdejna – mhux jiena u William biss imma kien hemm l-input ta’ kulħadd – naħdmu fuq il-proċeduri tal-fuel procurement u minn hemm tlaqna bil-fuel procurement kif nafuh illum minn dak l-aspett.   Naqleb issa għas-sitwazzjoni tal-hedging.   

Kif għedt, jiena dħalt fis-6 ta’ April 2009 u f’dak il-perjodu ma kienx hemm attività tal-hedging.  Niftakar li l-management, insejt jekk iċ-chairman kienx Alex Tranter jew Karl Camilleri, kienu qaluli li jixtiequ jaraw a fresh approach fuq il-hedging, strateġija differenti milli kienu jużaw.   Dan għaliex fis-sena ta’ qabel l-Enemalta kienet sofriet telf kbir, sinifikanti ħafna għaliex fl-2008 iż-żejt tela’ $147 mbagħad niżel għal $47 f’temp ta’ sitta, seba’ xhur, roller coaster, unprecedented u kien xokk għall-operaturi taż-żejt, kien hemm il-financial melt down, kien hemm istituzzjonijiet AAA li fallew u kienet xi ħaġa xokkanti.   Meta dħalt jien kien hemm mark to market losses ta’ xi €70 miljun, jiġifieri l-valuation tal-hedge tagħna kienet €70 miljun loss.  U allura kien hemm sitwazzjoni fejn l-Enemalta riedet tara x’se tagħmel fuq il-hedging.   

Fl-ewwel meeting tiegħi tal-RMC mill-ewwel indikajt l-intenzjoni li mmorru għal swaps u nitbiegħdu u naqtgħu l-collars.   Il-collars kienu t-tools li kienet tuża l-Enemalta b’mod predominanti biex tagħmel il-hedging.   

ONOR. OWEN BONNICI:  Skużani Sur Galea, għall-benefiċċju ta’ min qed jismagħna forsi tispjega x’inhuma swaps u collars.

IS-SUR ANTOINE GALEA:   L-iswap hija meta inti tieħu pożizzjoni fissa fuq il-prezz, jiġifieri inti tillokkja fuq prezz fiss.  Il-collar tkun qed tillokkja range, jiġifieri pereżempju tkun qed tillokkja bejn $80 u $100.  Allura l-collar hija inqas riskjuża però ma tagħtikx il-protezzjoni li xtaqna.   Jien għamilt din il-preżentazzjoni fit-22 ta’ Ottubru, 2009 fil-preżenza tal-Ministru Austin Gatt, Emmanuel Delia, Pierre Carabott, Alex Tranter, Karl Camilleri, il-Ministru Tonio Fenech u l-permanent secretary Alfred Camilleri u I charted x’naħseb jien il-various scenarios, ovvjament m’għamilthiex waħdi imma għamiltha bin-nies tiegħi jgħinuni u b’ħafna riċerka.  Kienet biċċa xogħol li domna nagħmluha mhux ħażin; bdejtha f’xi Settembru u għalaqtha f’nofs Ottubru.   I charted ix-scenarios taż-żejt li kien hemm indikazzjoni li jkun hemm fil-futur u għamilna comparison bejn kieku nużaw il-swaps versus għal li kieku nużaw il-collars.  F’dan il-meeting jidher li kien hemm indikazzjoni pożittiva li mmorru għall-iswaps però ma kenitx definittiva.  Id-definittiva ġiet meta jien għamilt l-istess preżentazzjoni lill-RMC fit-30 ta’ Ottubru 2009 u hemmhekk ġie deċiż li jiġi abbandunat l-użu tal-collars u jibdew jintużaw l-iswaps bħala tools ta’ hedging.   Din kienet turn around kbira, turn around li ovvjament ħalliet frott kbir li tistgħu tarawh fit-tabella li hemm f’paġna 282 tar-rapport.  Meta dħalt jien sibt is-suppożizzjoni ta’ €64 million loss, però m’iniex qed ngħid li ta’ qabli kellhom xi responsabilità; semmejt il-problema tal-prezz li filli kien $147 u f’daqqa waħda niżel għal $47.  Imbagħad kien hemm dik il-$4 million tal-2010 u fl-2011 $74 million.   Nixtieq ngħid li mbagħad l-istorja kompliet b’$20 miljun fl-2012 u llum year to-date €11 miljun positive.  Jien nista’ ngħid li mill-2011 ‘il hawn għamilna madwar $105 million in gain bl-użu ta’ din it-tool li jien kont ipproponejt dak iż-żmien.   Jiġifieri kienet a paradigm shift u għamlet kambjament enormi u għadna għaddejjin sal-lum biha.   Meta bdejt jien, fil-hedging kien hemm żewġ jew tliet intermedjarji, jiġifieri kien hemm xi żewġ banek u kumpanija taż-żejt li konna nagħmlu hedging magħhom u llum daħħalna d-Deutsche Bank, daħħalna l-HSBC London, daħħalna l-crème de la crème bħala istituzzjonijiet tal-hedging.  Għandna wkoll faċilità li....  Dan huwa proċess li biex tagħmel agreement pereżempju mad-Deutsche Bank... Jien nimmaġina li d-Deutsche Bank daħal fl-2011 għax ridna sentejn....   L-HSBC London daħal f’dawk il-perjodi, id-data eżatt ma nafhiex imma kien fl-2011.  Aħna nitilqu bi żvantaġġ għax ir-rating tagħna huwa B+, huwa junk u biex inti tagħmel arranġamenti ta’ hedging ma’ dawn it-tip ta’ istituzzjonijiet it requires hours and hours of negotiations, of meetings, eċċ.  U llum ftaħna portfolio ta’ hedging li naħseb li hu suċċess.  Anke riċentement għamilna tal-petrol u d-diesel u naħseb li kien suċċess tajjeb ħafna.  Irrid ngħid li meta dħalt jien...

ONOR. LUCIANO BUSUTTIL:  Meta qed tgħid “tal-petrol u d-diesel” jiġifieri meta tbaxxa l-prezz b’6c wara r-riżultat tal-hedging li sar?

IS-SUR ANTOINE GALEA:  Hekk hu.  

ONOR. LUCIANO BUSUTTIL:  Jiġifieri hemm a direct connection between li tagħmel hedging tajjeb u l-prezz għall-konsumatur?

IS-SUR ANTOINE GALEA:  Dak kien riżultat ta’ diversi proposti, nippruvaw naslu u nsibu l-prezz adattat biex nillokkjaw.  Sar wara diskussjonijiet intensi u twal mal-RMC, maċ-chairman u mas-CEO; għamilna xi 15-il proposta biex ovvjament taqbad dik is-sitwazzjoni.   Ma rridx ninstema’ li qed nieħu l-mertu ta’ kollox jien, però  b’teamwork u b’effort kbir irnexxielna nagħmlu dan u naħseb li kienet xi ħaġa…

ONOR. LUCIANO BUSUTIL:  Jiġifieri minħabba li sar dan il-hedging, stajna nagħtu prezz vantaġġjuż lill-konsumatur.  

IS-SUR ANTOINE GALEA:  Eżattament.
ONOR. LUCIANO BUSUTTIL:  Jiġifieri anke f’dan il-każ, meta konna qed nagħmlu dan il-hedging u kellna dan il-profitt, suppost il-prezz kien wieħed vantaġġjuż.  

IS-SUR ANTOINE GALEA:  Daqsxejn differenti, sfortunatament, is-sitwazzjoni u se ngħidlek għalfejn.  

ONOR. LUCIANO BUSUTTIL:  Għax dan iż-żmenijiet il-prezz baqa’ jogħla u għalhekk qed nistaqsik.  

IS-SUR ANTOINE GALEA:  Biex inkun korrett u fair ma’ kulħadd irrid nispjega għalfejn is-sitwazzjoni hija differenti.  Fl-2011, aħna għamilna l-hedging bis-$79, bl-$80 u bl-$D81 għall-2011, imma ż-żejt sploda mingħalija…

ONOR. LUCIANO BUSUTTIL:  Fit-2011 sploda.  

IS-SUR ANTOINE GALEA:  Fl-2010 fil-fatt għamilna loss fil-hedging ta’ $4 miljun u fl-2011 l-average kien $111 u t-tariffa hija $81.  Jiġifieri għalkemm għamilna $75 miljun xorta tlifna għax il-hedging gain jagħtik il-flus biex tħallas iż-żejt bl-iktar għoli, jiġifieri mhuwiex profitt, it mitigates the volatility, huwa shock absorber mhuwiex li inti taqbad…  Fil-fatt f’idejja għandi chart li turi l-points fejn aħna għamilna l-hedging.   Nista’ forsi niċċirkolaha?  

THE CHAIRMAN:  Iva, aħjar.  

IS-SUR ANTOINE GALEA:  Jien jidhirli li għamilna xogħol...   Nerġa’ ngħid li ma rridx nieħu l-mertu ta’ kollox, però naħseb li kkontribwixxejt, fiċ-ċokon tiegħi, għall-paradigm shift.  

ONOR. LUCIANO BUSUTTIL:  U dak l-$81 kien fiss minn qabel, mill-2009.  Hux hekk?

IS-SUR ANTOINE GALEA:  F’Jannar tal-2010 meta ħriġna bit-tariffa…

ONOR. LUCIANO BUSUTTIL:  Wara li kienet ħarġet il-political direction min-naħa tal-Ministru f’din il-famuża email.  

IS-SUR ANTOINE GALEA:  Eżattament

ONOR. LUCIANO BUSUTTIL:  U dan kien fl-2010 meta l-prezz kien qed ikun baxx iktar minn dik ir-rata.  

IS-SUR ANTOINE GALEA:  Fil-verità kienet political direction fissa.  Dik l-email, il-Ministru ta’ dak iż-żmien spjegaha, jiġifieri qal li qed jagħti dik l-instruction għal “din” u “din” ir-raġuni u kien semma li jistabbilizza r-rata.  L-idea kienet li t-tariffa li toħroġ bid-differenza tas-snin ta’ qabel jipprova jiggarantixxiha għal sena.  

ONOR. LUCIANO BUSUTTIL:   Jekk m’iniex sejjer żball dik intbagħtet f’Novembru 2009.  

IS-SUR ANTOINE GALEA:  Liema?  

ONOR. LUCIANO BUSUTTIL:  L-email.

IS-SUR ANTOINE GALEA:  Iva.  

ONOR. LUCIANO BUSUTTIL:  Meta l-prezz kien $77.62 skont it-tabella.  

IS-SUR ANTOINE GALEA:  Irrid niċċara wkoll li fiż-żejt għandek żewġ prezzijiet; għandek l-ispot u l-future.  Imbagħad għandek is-sitwazjzoni li ż-żejt jista’ jkun in contango u in backwardation.  Contango tfisser li jekk għandek, pereżempju, iż-żejt $77, il-future jaf ikun $82, jiġifieri mhux bilfors għax rajt $77, il-future tal-2010 ma kienx ogħla minn $81.  

ONOR. LUCIANO BUSUTTIL:  Il-future jiġifieri speculation.  

IS-SUR ANTOINE GALEA:  Le, mhux speculation.  Il-future fuq xiex tagħmel il-hedging, jiġifieri meta kien $77 – u dak iż-żmien kien contango għax ma rridux ninsew li s-sena ta’ qabel kellek sitwazzjoni fejn iż-żejt tela’ għal $147 imbagħad niżel għal $47, u allura kien hemm school of thought li se jerġa’ jaqbeż il-$100 - ....  Però rrid ngħid li l-RMC m’għamilx evaluation tar-riskju ta’ dik id-deċiżjoni.  

ONOR. LUCIANO BUSUTTIL:  Just ħadha verbatim u mexa fuqha.  

IS-SUR ANTOINE GALEA:  Jiġifieri jekk qed tistaqsini l-opinjoni tiegħi x’inhi, ma nistax ngħidlek għax meta aħna nieħdu pożizzjoni, naraw l-angoli kollha possibbli.  

ONOR. LUCIANO BUSUTTIL:  Proprjament mhux għall-opinjoni kont se nistaqsik. Huwa r-remit tal-RMC li tillokjaw il-prezz tal-hedging.  Hux hekk?

IS-SUR ANTOINE GALEA:  Hekk hu.  

ONOR. LUCIANO BUSUTTIL:  Jiġifieri meta ġiet il-ministerial direction, dak il-prezz kien locked.  Intom, bħala RMC, just ħadtuha verbatim?  M’analizzajtuhiex?  M’għedtux li tistgħu tillokkjaw prezz aħjar?  Jiġifieri dak iż-żmien ħadtuha verbatim mingħajr konsultazzjoni u diskussjoni ta’ xejn.  

IS-SUR ANTOINE GALEA:  Jien jidhirli li iktar minn ministerial direction – jekk jien qabel għedt li kienet ministerial direction naħseb li ma kontx korrett – kienet direzzjoni politika ċara kristall.  Issa jien min jien…?  Ovvjament iċ-chairman ħadha bħala instruction, ma qalilniex biex nagħmlu analiżi.  Meta inti jkollok direzzjoni politika s-soltu ma tmurx tagħmel…

ONOR. LUCIANO BUSUTTIL:  Però dik rabtitilkom idejkom li u ma stajtux tagħmlu il-prezz intom.  

IS-SUR ANTOINE GALEA:  Hekk hu.  

ONOR. BEPPE FENECH ADAMI:  Imma rabtitilkom idejkom biex ma tixtrux ogħla mhux irħas.  

IS-SUR ANTOINE GALEA:  Fil-verità, il-preokkupazzjoni tal-Ministru kien li jagħlaq viċin l-$81.80, jiġifieri biex inkunu fair ma’ kulħadd, ma stajniex noqogħdu nistennew jinżel jinżel, imbagħad jaħarbilna u ma jkollniex iċ-ċans, għax il-Ministru kien ikun diżappuntat ħafna.  Jiġifieri biex inkunu fair, ridna nagħlqu viċin l-$81.80 għax inkella jaħrablek is-suq u trid tirrispondi at higher levels.  Jiġifieri ma tistax isserraħ moħħok u tgħid “ħa nħallih jinżel” għax il-market jaħrablek f’sekonda.  

ONOR. BEPPE FENECH ADAMI:  Però d-direzzjoni tal-Ministru kienet biex ma tikkonkludux ogħla minn dak il-prezz, mhux irħas.  Mhux hekk?  

IS-SUR ANTOINE GALEA:  Viċin dak il-prezz.  

ONOR. OWEN BONNICI:  Imma inti m’intx se tabbuża tibqa’ nieżel għax imbagħad jitlagħlek f’daqqa.  

IS-SUR ANTOINE GALEA:  Dażgur.  

ONOR. BEPPE FENECH ADAMI:  Imma b’dik l-istruzzjoni, il-Ministru għamlilkom capping tal-highest price, mhux tal-lowest price.  
IS-SUR ANTOINE GALEA:  Fil-prattika, fil-verità, biex inkunu fair, kellna leeway għax aħna għamilna hedging xi ftit cents inqas, mingħalija xi $81.30.  

ONOR. BEPPE FENECH ADAMI:  Takom prezz realistiku.  

IS-SUR ANTOINE GALEA:  Tana prezz fuq xiex…  Irrid ngħid ukoll li niftakar id-diskussjonijiet fuq din għax kellna diskussjonijiet, imbagħad kont irrikkmandajt li nagħlqu l-exchange l-FX ukoll u l-FX għamilna mingħalija xi $17 miljun dak iż-żmien.  

ONOR. OWEN BONNICI:  Sur Galea, qabel ngħaddu għall-foreign exchange, fuq din tal-email tal-Ministru, it was a political direction.  Għedtilna li fil-prattika meta jgħidlek biex ma tmurx ogħla minn $81.80 trid toqgħod attent li ma tabbużax – biex nuża din il-kelma – u kif toqrob l-$81.80, tagħlaq.  Fil-prattika, għalkemm ma tmurx ogħla minn hekk, taħtaf l-opportunità u tagħlaq hemm.  Hux hekk?

IS-SUR ANTOINE GALEA:  Biex inkunu fair, għax jien irrid ngħid il-verità kollha, aħna ma llokkjajniex mal-$81.80 għax inti jkollok, pereżempju, perjodi fejn ikollok indikazzjoni li l-market jista’ jagħmel xi correction żgħira, ta’ ftit cents mhux correction qawwija u allura tibda tibni u tgħid li l-ewwel għalaqt b’30%, imbagħad tagħlaq b’40%, imbagħad meta pereżempju taqbeż il-50% tgħid forsi tista’ tirriskja ftit u tħalli kemm kemm il-market jinżel għax diġà jkolli ċertu cover.  U fil-fatt għalaqna mingħalija average ta’ xi $81.30.

ONOR. OWEN BONNICI:  Il-fatt li kien hemm din il-political direction, kif tbidlilkom in-negozjati tagħkom at that…  Naf li forsi qed nirrepeti, imma fil-prattika u b’mod li nifhmu, il-fatt li kien hemm din id-direzzjoni politika rabtitilkom idejkom, imma l-effett tagħha x’kien?  Għax qed narak li anke meta tispjegaha qed toqgħod attent xi kliem tuża, I’m sensing that you are being very very cautious.  

IS-SUR ANTOINE GALEA:  Qed inkun cautious għax is-suġġett huwa sensittiv ħafna.  

ONOR. OWEN BONNICI:  Napprezza u anke l-mod kif qed nagħmel id-domandi jen I’m being very prudent as well.  

ONOR. LUCIANO BUSUTTIL:  Għal kemm iż-żmien kontu tagħmel hedging?  

IS-SUR ANTOINE GALEA:  Kif għedt qabel, kien hemm id-direzzjoni li t-tariffa kellu jkollha durata ta’ sena.  

ONOR. LUCIANO BUSUTTIL:  Jiġifieri qegħdin ngħidu li għal sena ma stajtux tinnegozjaw?  

IS-SUR ANTOINE GALEA:  Mhijiex kwestjoni ta’ negozjar imma kwestjoni li bdejna nagħmlu ordnijiet viċin dak il-prezz u għalaqna b’dak il-prezz.  Id-differenza milli nagħmlu s-soltu hija li s-soltu nagħmlu analiżi iktar dettaljata, din id-darba kien hemm dak il-prezz u m’għamilniex analiżi li mmorru $79, $81, $83, naraw daqsxejn is-suq fejn sejjer, nieħdu daqsxejn idea sewwa u anke nagħmlu conference calls ma’ esperti eċċ.  

ONOR. OWEN BONNICI:  Dan kollu ovvjament ma sarx għax kien hemm dik id-direzzjoni.

IS-SUR ANTOINE GALEA:  Kien hemm direzzjoni politika u għalaqna biha.  

ONOR. OWEN BONNICI:  Is-Sur Edmund Gatt Baldacchino, li nafu kemm huwa bniedem tal-affari tiegħu, wera nuqqas ta’ qbil ma’ din id-direzzjoni u qal li with the benefit of hindsight, jaħseb li dik id-deċiżjoni kienet waħda infeliċi.  X’inhu l-assessment tiegħek?  

ONOR. ANTOINE GALEA:  Napprezza l-opinjoni ta’ bniedem bħal Edmund Gatt Baldacchino li huwa bniedem serjissimu, imma kif għedtlek, kieku analizzajna dak iż-żmien kont ngħidlek eżatt, pereżempju kont ngħidlek li stajna morna $79 imma dik l-analiżi m’għamilthiex.  

ONOR. OWEN BONNICI:  U m’għamilhiex għax kellek dik id-direzzjoni.  

IS-SUR ANTOINE GALEA:  Iva.  Allura jien ma nistax nagħti opinjoni.  Jekk jien dik l-analiżi tal-market m’għamilthiex, jekk m’għamiltx in depth analysis ta’ xi stajna nagħmlu u ma stajniex, illum ma nistax b’responsabilità ngħidlek li d-direzzjoni kienet inkorretta.  

ONOR. OWEN BONNICI:  Sur Galea, jiġifieri kien hemm direzzjoni minflok l-analiżi tas-suq li tagħmlu b’mod xjentifiku biex taslu għall-konklużjonijiet tagħkom.  Jiġifieri l-Enemalta tilfet l-opportunità li tagħmel dan l-eżerċizju.  Naqblu?

IS-SUR ANTOINE GALEA:  M’għamilniex l-analiżi però rrid ngħid li l-Ministru ma ried jieħu l-ebda tip ta’ riskju.  Issa jekk għamilx ħażin jew tajjeb, kważi naħseb li huwa suġġett politiku milli tekniku.  

ONOR. OWEN BONNICI:  Sur Galea, jien m’iniex qed nitolbok…  (Interruzzjonijiet)  Kif tgħiduli.  Mr Chairman, kif tidderiġini nagħmel.  Nagħmel din id-domanda u nieqaf hawnhekk.  Sur Galea, jien m’iniex qed nitolbok tidħol fl-aspett politiku imma qed nitolbok statement bħala bniedem espert.  Inti bniedem espert u tekniku u qed nistaqsik jekk skond l-analiżi tiegħek ta’ dik id-deċiżjoni, il-konsegwenzi tagħha kenux pożittivi jew le.  

IS-SUR ANTOINE GALEA:  Jekk teħodha in isolation, kien hemm $4 million loss.  Dan with the benefit of hindsight.  Jekk imbagħad tgħaqqadha, għax imbagħad sussegwentement jien kont għamilt rakkmandazzjoni u għedtilhom li billi għalaqna ż-żejt, għalaqna 50% tar-riskju, m’għalaqniex 100% tar-riskju, u għalhekk ridna nagħlqu the remaining.  Fil-foreign currency il-Ministru ma ntervjena bl-ebda mod u għalaqna kif għalaqna.  Jiġifieri kien hemm intervent ċar kristall fuq iż-żejt, imma fuq l-foreign exchange ma kienx hemm.  

Mela jien semmejt il-bidliet fil-proċeduri u ħassejt li kont protagonist f’bidliet kontinwi kemm fil-fuel procurement u anke fil-qasam tal-hedging u allura mmur fuq is-sistema tal-finanzi li ssemmiet minn David Spiteri Gingell u anke mill-predeċessur tiegħi, Pippo Pandolfino.  Jien sibt sitwazzjoni fejn kienu qed jitilqu l-accountants, wieħed wara l-ieħor, kien hemm sistema li d-dipartiment tal-finanzi kien kważi depleated.  Meta mort jiena, niftakar li kien hemm mhux iktar minn tliet accountants kwalifikati u kien hemm desks vojta bid-dokumentazzjoni takkumula għaliex kien hemm freeze fuq ir-recruitment min-naħa tal-Finanzi.  Is-sitwazzjoni kienet imwiergħa ħafna, tant li f’diskussjonijiet li kelli anke mal-awdituri, partikolarment nitftakar id-diskussjonijiet li kelli mal-partner Frederick Mifsud Bonnici li half-jokingly qalli: Antoine, biex ġejt hawn, naħseb trid tkun daqsxejn miġnun għax għandek a tough call!  Sakemm imbagħad bdejt ningrana fl-ewwel ġimagħtejn, telqu wkoll żewġ accountants u kull ma kien fadalli kien accountant wieħed.  Immaġina, operat bħal dak b’accountant wieħed u anke bi clerks li kienu qegħdin dejjem jonqsu!  Bil-konsegwenza li fis-7 ta’ Mejju 2009 PwC li dak iż-żmien kienu l-awdituri tal-Enemalta kienu għamlu analiżi tas-sitwazzjoni tal-finanzi u fost l-oħrajn qalu li:

“In terms of the Organisation, the Finance Division is structured along three main sections; Electricty, Petroleum and Gas, and procurement.  Apart from the CFO, the division has lost a number of key staff, including many of the qualified accountants that where making up the lack of adequate staff and efficient supporting systems.  There is a high ratio of clerical staff having low level of relevant skills.  Some staff do not appear to have a clear idea of performance targets for their work.  There is very limited use of technology to facilitate transaction, processing and checking.”.

Qalu wkoll li hemm sitwazzjonijiet fejn:

“Some figures that are key and material still have to established.  No revenue has been accounted since September 2007.  The last month when postings of costs incurred on works were complete, appears to be October 2008.”.  

Issa dan qed nitkellmu li qegħdin Mejju 2009.  Biex inkun fair ma’ kulħadd, irrid ngħid li din ma kenitx sitwazzjoni responsabilità tal-preċedessur tiegħi, imma kienet sitwazzjoni, kif irrimarkaw kemm David Spiteri Gingell kif ukoll Pippo Pandolfino, fejn kien hemm esodu mill-finanzi u kien hemm ukoll problema li ma stajniex nirreklutaw.  Kienet problema ta’ kollass.  Is-CEO ta’ dak iż-żmien, Karl Camilleri, kien qed jipprova jirrekluta, però kien qed jipprova jirrekluta fil-finanzi, fil-management u f’sezzjonijiet oħra; kien qed jipprova jirrekluta lista ta’ nies li forsi għall-Finanzi kienet konsiderevoli.  Allura, il-lista tagħna, li jien ħassejt lil kellu jkollha preċedenza, kienet tidħol ma’ lista li forsi – issa qed nitkellem mill-punto di vista tiegħi – ma ħassejtx li kienet daqshekk ta’ prijorità u allura ma stajtx insolvi s-sitwazzjoni.  Kont ħadt l-inizjattiva li nkellem lis-Segretarju Permanenti ta’ dak iż-żmien, u li fil-fatt għadu hemm illum, Alfred Camilleri, fejn spjegajtlu s-sitwazzjoni fid-dettall, jiġifieri li kelli sitwazzjoni ta’ kollass li tant kienet sitwazzjoni li setgħet tkompli tiggrava li lanqas statistika ma kont noħroġ aħseb u ara accounts u fejn lanqas id-day books ma kienu qed jiġu updated.  Il-Permanent Secretary ta’ dak iż-żmien kien fehem is-sitwazzjoni, ovvjament ma tanix dawk kollha li kien hemm fuq il-lista, però kien tana biżżejjed biex noperaw.  Irrid ngħid li meta dħalt jien waħda mit-targets kienu li ndaħħlu l-SAP, li hija waħda mill-iktar sistemi finanzjarji komplessi li jeżistu, mhux f’Malta, imma mondjali.  Ovvjament għandha l-benefiċċji tagħha, però għandha ċerta kumplessità u trid nies skilled u kwalifikati għax hija sistema kkumplikata.  Irrid ngħid li għalkemm tlaqna minn sistema ta’ kollass, within nine months daħħalna l-SAP b’suċċess u ġie rrimarkat iktar minn darba li fl-Enemalta l-introduction tal-SAP kienet l-ikbar suċċess fil-finanzi.  Din an naħseb li kienet xi ħaġa li jien ħassejt li kkontribwixxejt fiha mhux ħażin.

Ukoll, naħseb din irrimarka dwarha s-Sur President f’laqgħa preċedenti, daħħalna l-istandard operating procedure, xi ħaġa li għall-Enemalta kienet a first li l-istaff ikollu standard operating procedures fil-finanzi.  Dawn daħħalthom u ntroduċejnihom f’workshop mal-istaff, li kulħadd jagħmel il-presentation fuq l-SOP u nimxu hemmhekk.  Forsi se nidher conceited, però naħseb fuq fuel procurement u hedging, fl-ewwel sentejn tiegħi għamilt daqskemm sar fl-aħħar 20 sena qabel ma dħalt!  Biddilt l-affarijiet ta’ taħt fuq!  U r-riżultati naħseb li jitkellmu waħedhom.  Anke għar-rigward tal-preżentazzjoni tal-accounts naħseb li għamilt biċċa xogħol li kienet a turnaround, at least fil-finanzi, li kienet sinifikattiva.  Hawnhekk għandi l-hedging positions u l-settlement xahar b’xahar, nirċievu $3 miljuni, $5 miljuni fix-xahar u anke din is-sena mexjin fuqha.  Hawnhekk għandi kopja għal kulħadd u forsi jistgħu jiġu ċirkolati.

THE CHAIRMAN:  Sur Galea, inti ġejt mitkellem mill-Uffiċċju tal-Awditur Ġenerali?

IS-SUR ANTOINE GALEA:  Iva, żgur.  William Spiteri Bailey, li kien chairman ta’ dak iż-żmien, kien qalli li tkellem mal-Awditur Ġenerali b’mod informali u kien inkarigani biex inkun il-go-between bejn l-Enemalta u l-NAO.  Meta qed ngħid li nkun go-between tfisser li mhux l-informazzjoni kollha tgħaddi through me, imma li jien niġi kkupjat.  Fuq dan l-aspett kien kellimni William Spiteri Bailey, wara li telaq William hu kien kellimni Louis Giordimania u kien anke kellimni ċ-chairman preżenti, in-Nutar Charles Mangion u kollha qaluli l-istess ħaġa, jiġifieri biex nagħtihom dak kollu li jitolbu.  Jien deherli li mxejt fuq dawk l-istruzzjonijiet li tawni.

THE CHAIRMAN:  L-informazzjoni li talab l-Uffiċċju tal-Awditur Ġenerali, inti kollha għaddejtha?

IS-SUR ANTOINE GALEA:  F’liema sens?

THE CHAIRMAN:  Informazzjoni li huma talbu, dokumentazzjoni...

IS-SUR ANTOINE GALEA:  L-Awditur Ġenerali, meta spiċċa l-audit ma qallix li għad fadalli x’nagħtihom.  Safejn naf jien kollox għaddejtilhom.

THE CHAIRMAN:  Nieħdok f’paġna 85 u 86 tar-rapport.  F’paġna 85 hawn analiżi ta’ 30 tender, 25 minnhom ingħataw lil the most favourable bid u kien hemm question marks fuq ħamsa.  L-NAO, f’paġna 86 fl-ewwel paragrafu tgħid li kien hemm:

“...severe limitations in terms of information relating to the decision-making process employed by the Committee...”.

Tfakar ftit għal mument x’hawn mitkub hawnhekk.  Meta aħna staqsejna lis-Sur Pippo Pandolfino dwar x’raġuni jagħti għalfejn dawn il-ħamsa, l-Awditur Ġenerali ma setax jasal għal konklużjoni ċara, hu, fix-xhieda tiegħu qal li huwa, mill-ftit informazzjoni li...  Ħalli nsib eżattament x’qal.  Huwa n-notamenti tiegħu u wasal għal ġustifikazzjoni f’kull wieħed minn dawn il-ħamsa.  Issa din hija karta li qiegħda għand l-Enemalta u tista’ tiġi vverifikata.  Donnu ta x’jifhem illi kieku din l-informazzjoni ngħatat lill-NAO, allura l-Awditur seta’ wasal għall-konklużjoni.  Fil-fatt l-Onor. Fenech Adami iktar tard staqsih u qallu “Is-CFO ta’ warajk, li għadu hemm illum, din l-analiżi faċli li qed tagħmel inti, kapaċi jagħmilha hu wkoll fil-fehma tiegħek?” Hu rrispondih “Hu se jiġi jixhed u naħseb trid tistaqsi lilu”.  Nieħu l-impressjoni li hu kellu l-possibilità jagħmel din l-analiżi minkejja li ma kellux fil-pussess tiegħu d-dokumentazzjoni għax ma kienx għadu jaħdem l-Enemalta, meta min għadu jaħdem l-Enemalta u kellu allura l-aħjar evidenza, jew ma għaddihiex lill-NAO jew qed nifhem ħażin jien.  Hekk ta x’jifhem għallinqas Pippo Pandolfino fuq dawn il-ħamsa.

IS-SUR ANTOINE GALEA:  Jiena t-testimonjanza ta’ Pippo Pandolfino smajtha u ma jidhirlix li qal hekk.  Li smajtu jgħid hu...

THE CHAIRMAN:  Ħu paċenzja bija.  Inti qed tmeri x’qed naqra jien?

IS-SUR ANTOINE GALEA:  Jien xi smajtu jgħid qed ngħid.

THE CHAIRMAN:  Le, ħu paċenzja bija.  S’issa smajt ħafna enfasi fuq il-“jien”, issa jien qed ngħidlek x’hawn miktub hawnhekk.  Taprezza li x’hawn mitkub hawn mhux ktibtu jien imma l-istaff tal-Parlament li għamlu t-transciption tax-xhieda tiegħu.  Tajjeb?

IS-SUR ANTOINE GALEA:  Tista’, jekk jogħġbok taqrali verbatim x’qal?  

THE CHAIRMAN:  Iva.  Huwa qal hekk:

“Meta qrajt ir-rapport tal-NAO issorprendejt ruħi.  Meta rajt ir-reazzjoni li l-Enemalta xtrat mhux mingħand l-orħos issorprendejt ruħi għax ma niftakarx li ġara hekk;  ...  Ovvjament jien dort ir-rapport b’mod dettaljat.  Jien kont diġà għamilt l-ewwel analiżi tiegħi tas-sitta jew seba’ bids li ġew awarded mill-kumitat li kont nagħmel parti minnu jien u kkonkludejt, solament abbażi tar-rapport tal-Awditur u l-memorja  li konna kellimna u tajna l-kuntratt lil min kien l-orħos.  Ma kienx hemm okkażjoni waħda fejn aħna ftaħna diskussjoni ma’ min ma kienx l-orħos.”

Imbagħad ikompli.  

IS-SUR ANTOINE GALEA:  Imma tista’ taqrali l-parti fejn isemmi lili, jekk jogħġbok?

THE CHAIRMAN:  L-Onor. Fenech Adami staqsih hekk:

“Is-CFO ta’ warajk li għadu hemm illum, din l-analiżi faċli li qed tagħmel inti għal min jifhem, kapaċi jagħmilha hu wkoll fil-fehma umli tiegħek?”

Tweġiba:

“Hu se jiġi jixhed u naħseb tridu tistaqsi lilu.”.

Dak huwa quote unquote ta’ x’qal is-Sur Pandolfino.  

IS-SUR ANTOINE GALEA:  Assolutament m’għandix problema nirrispondi għal dak li qal Pippo Pandolfino.  

ONOR. BEPPE FENECH ADAMI:  L-argument kien li r-rapport tal-Awditur qed jagħmel allegazzjoni serja ħafna, li kien hemm ħamest istanzi fejn ġie awarded tender taż-żejt lil xi ħadd li ma kienx l-orħos.  Ġie Pippo Pandolfino hawn u qalilna li this is not a correct conclusion għax meta tanaliżża d-dokumentazzjoni kollha u l-fatturi, jirriżulta li dawk il-ħamest istanzi kienu the best deal.  Il-mistoqsija li kont għamilt jien allura lil Pippo Pandolfino kienet jekk dik l-analiżi li kien qed jagħmel, xi ħadd li jifhem daqsu, iktar jew tal-istess kalibru tiegħu...

IS-SUR ANTOINE GALEA:  Naħseb inqas.

ONOR. BEPPE FENECH ADAMI:  Hu jew inti inqas?

IS-SUR ANTOINE GALEA:  Jien inqas.
ONOR. BEPPE FENECH ADAMI:  ...kapaċi jagħmel l-istess analiżi?  Allura llum jien nerġa’ nagħmel l-istess mistoqsija li kont għamilt lil Pippo Pandolfino.  Inti ma kontx involut dakinhar għax ġejt wara, però when the matter arose u dħalt fil-paperwork ta’ dawn id-deals, għamilt l-analiżi?  U jekk għamilt l-analiżi, taqbel mal-konklużjoni tal-Awditur li dawn kienu ħamest istanzi fejn it-tender ingħatat lil min ma kellhiex tingħata?

IS-SUR ANTOINE GALEA:  Onorevoli qed nieħu pjeċir ħafna li staqsejtni din il-mistoqsija għax irrid niċċara forsi xi misunderstandigs li kien hemm fil-passat waqt dan il-Kumitat.  Meta jien ġejt ippreżentat ir-rapport tal-NAO kien hemm dawn il-ħamest istanzi.  Kelli għażla, jew li ma nagħmel xejn – kif għedtu intom, f’ħafna minnhom jien ma kontx involut – u ħadd ma kien jgħid xejn...  Però, jien ma għamiltx hekk.  Jien b’responsabilità ħassejt...

THE CHAIRMAN:  Skużani.  Dawn il-ħamest istanzi ġraw f’perijodu li inti ma kontx CFO?

IS-SUR ANTOINE GALEA:  Naħseb li għal xi waħda kont hemm, però ma niftakarx eżatt.  

THE CHAIRMAN:  Sakemm m’iniex sejjer żbaljat – qed naqra notamenti tiegħi – l-istanzi tar-rapport – imbagħad l-NAO jidħol f’kull waħda minn dawn il-ħamsa – kien hemm waħda li kienet f’Lulju 2010.

IS-SUR ANTOINE GALEA:  Iva, hemmhekk kont hemm jien.

THE CHAIRMAN:  Hux veru?

IS-SUR ANTOINE GALEA:  Iva, però wieħed jew tnejn.

THE CHAIRMAN:  Mhux il-ħamsa li huma.

IS-SUR ANTOINE GALEA:  Jien stajt forsi niċċara fejn kont hemm jiena u ngħid li qabel ma kontx hemm, però jien ma ħadtx dik id-deċiżjoni.  Jien ħassejt li b’responsabilità u għalhekk forsi weġġajt meta kien hemm xi kummenti fis-sens li jien ma mxejtx bl-iktar mod fair fil-ġabra tal-informazzjoni lill-NAO.  Jien ħassejt – u rqadt fuqha għax ma kenitx deċiżjoni li ħadt ta’ malajr – li b’responsabilità nagħti risposti fuq kollha għax in-nies li telqu forsi ma kellhomx l-aċċess għall-informazzjoni li għandi jien illum.

ONOR. BEPPE FENECH ADAMI:  Wara li ħareġ ir-rapport?

IS-SUR ANTOINE GALEA:  Le, għax l-NAO tawni draft tar-rapport u għall-ewwel tawni ġimgħa ċans, li mbagħad ġiet estiża għal ġimgħatejn, għall-kummenti.  L-NAO ma jagħtikx biċċa u taqraha, imma joħroġ ir-rapport kollu u jagħtik perjodu li fih tkun tista’ tirrispondi.  U f’dak il-perjodu jien  eżaminajtu.  Fil-fatt il-kummenti tal-Enemalta, li huma l-kummenti tal-uffiċċju tiegħi u jien, għamilnilhom waħda wara l-oħra b’responsabilità u tajt spjega li qiegħda f’paġna 87.

THE CHAIRMAN:  Jiġifieri dik hija l-informazzjoni li tajhom inti.

IS-SUR ANTOINE GALEA:  Iva, l-NAO li għamlu huwa li qabdu l-istatement oriġinali tagħhom u għamlu l-kumment tagħna warajh.  Jiġifieri huma ma bidlux l-opinjoni, żammew ma’ li kellhom u żiedu l-kumment li għamel l-uffiċċju tiegħi – ovvjament jien ma naħdimx waħdi.  L-unika waħda li jista’ jkun li qabżitilna...  L-ispjegazzjoni tajniha, però Pippo Pandolfino kkonstata li kien hemm security stock.  Li ġara kien li fi żmienu s-security stock u ż-żejt kien jinxtara in bulk.  Dik imbagħad konna sseparajniha biex nikkreaw iktar kompetizzjoni u allura meta dortha, sfortunatament ma rrealizzajthiex.  Però diġà kien hemm spjegazzjoni biżżejjed fuq tal-Fairdeal S.A.  Ovvjament bis-security stock toqtolha.  Jiġifieri dik tajniha fl-ewwel spjegazzjoni u tajna l-ispjegazzjonijiet kollha waħda, waħda.  Ma kienx il-fatt li jien jew l-uffiċċju tiegħi jew xi ħadd mill-Enemalta daħħal rasu fir-ramel u ħalla lil ħaddieħor jinħaraq imma kienet deċiżjoni tal-NAO – u aħna nirrispettaw id-deċiżjoni tal-NAO – li qabad u ta opinjoni  imbagħad allaċċja l-kumment miegħu hemmhekk.  Jien nerġa’ ngħid li jekk tħarsu lejn il-kummenti taraw li l-ispjegazzjonijiet qegħdin hemm u naħseb li allura l-argument huwa magħluq.

ONOR. BEPPE FENECH ADAMI:  Jiġifieri jekk xi ħadd jagħmel l-allegazzjoni – m’iniex qed ngħid għall-NAO – li fis-snin 2009 u 2010 kien hemm ħamest istanzi fejn l-Enemalta għamlet a bad deal għax...

IS-SUR ANTOINE GALEA:  Għax ma għażilniex l-irħas compliant.

ONOR. BEPPE FENECH ADAMI:  Hekk hu.  Jekk xi ħadd, hu min hu, jagħmel statement, jista’ jkun l-NAO, gazzetta, Ministru, Prim Ministru, ikun min ikun, fejn jgħid li hija għarukaża li l-Enemalta bejn l-2009 u l-2010 kien hemm ħamest istanzi fejn ma tatx it-tender taż-żejt lill-irħas offerta, ir-riposta xi tkun?

IS-SUR ANTOINE GALEA:  Irridu nkunu eżatti meta ngħidu “l-orħos offerta”.

ONOR. BEPPE FENECH ADAMI:  To spec.  Naturalment!

IS-SUR ANTOINE GALEA:  Ir-risposta hija li fil-ħames każi li kkonstata l-NAO tajna risposta li fil-verità ma kienx hekk.  Ir-risposta kienet li kull każ ma kienx hemm u fir-rapport tal-NAO din ir-risposta qiegħda hemmhekk.  Forsi kien hemm ċerta teknikalità, però f’dawk il-ħamest istanzi l-Enemalta ċċarat il-pożizzjoni allavolja, nerġa’ ngħid, li l-membri tat-team tiegħi ma kenux...

ONOR. BEPPE FENECH ADAMI:  Iċċarat li kienet l-irħas offerta to spec.

IS-SUR ANTOINE GALEA:  Iva.

ONOR. BEPPE FENECH ADAMI:  Hemm ħamest istanzi fir-rapport fejn qisu jintefa’ dubju fuqhom, però l-Enemalta, anke llum, tikkonferma li tawk il-ħamest istanzi ndikati fir-rapport tal-Awditur huma ħamest istanzi fejn l-offerta kienet l-irħas u to spec.  Naqblu?

IS-SUR ANTOINE GALEA:  Naqbel.

ONOR. BEPPE FENECH ADAMI:  Tajjeb.  U għadek tal-istess opinjoni illum?

IS-SUR ANTOINE GALEA:  Ma nistax nibdel l-opinjoni tiegħi kuljum!  

THE CHAIRMAN:  F’paġna 243 tar-rapport l-Awditur qed jgħid li meta jara l-Minuti tal-RMC, ir-risposti li tat l-Enemalta huma teoretiċi:

“...no detailed calculations, analyses or estimates were provided by Enemalta, as to how the application of these instruments would impact the Corporation’s hedging activity.”

M’iniex se noqgħod naqra kollox għax bażikament hemm tliet paġni fuq dan il-punt, imma fil-qosor li hemm huwa li l-NAO qisu ma kienx provdut bi-ġustifikazzjoni għalfejn l-RMC mar għal swaps lok għall-collars.  Taqbel ma’ din l-asserzjoni li qegħdin jagħmlu huma?

IS-SUR ANTOINE GALEA:  Biex inkun fair, hawnhekk qed isemmu:

“...including call options, zero...”

Jiġifieri qed isemmu l-call options.  Aħna, l-call options, sakemm ili hemmhekk jien, call options qatt ma ħadnihom.  Fuq zero premium collars u swaps, kont għamilt preżentazzjoni lil żewġ Ministri bit-team tagħhom, bil-permanent secretaries, kont għamiltha l-RMC u tajt kopja lill-NAO u huma fir-rapport qalu li kienet preżentazzjoni dettaljata u professjonali.  Jien hawnhekk eżattament l-NAO għal xiex qed jirriferu ma nafx, però naħseb li qed jirriferu għal xi call options li ma kontx involut fihom jien fis-snin ta’ qabel.  Però l-NAO, jidhirli li kienu għamlu kumment – ma nafx eżatt f’liema paġna – li din il-preżentazzjoni li għamilna lill-ex Ministru Gatt u lill-ex Ministru Fenech għaddejnilhomu kien fiha...  

THE CHAIRMAN:  Allaħares ma ħadtux dik id-deċiżjoni tajba, għax kienet waħda frott il-ħsieb u l-analiżi, però li jkollok l-NAO qed jgħid li xorta waħda ma kenux ipprovduti b’informazzjoni...  Jekk tħares lejn paġna 290 paragrafu 4.6.16 – u hawnhekk żgur li m’hemmx dubji li qed jirriferu għall-għażla ta’ swaps minflok collars meħuda mill-RMC – l-NAO qed jgħid li għandu three concerns.  L-ewwel waħda:


“...centres on the lack of appropriate documentation recorded and retained by the RMC with respect to two shifts in strategy advocated by the same Committee, that is, the termination of payment of premiums, as well as the introduction of swaps...”.

Li għadek kemm għidt inti.

IS-SUR ANTOINE GALEA:  Però naħseb li qed jirreferi għal qabel żmieni u ngħidlek għalfejn.  Huma qed jgħidu “to complement” mentri meta dħalt  jien kont eliminajtu kompletament. Jien naħseb li qed jirriferi għal xi ħaġa ta’ qabel żmieni u jien ma nistax nirrispondi għal ta’ qabel żmieni.  Jien niftakar ċar, u anke fid-diskussjonijiet li kelli mal-NAO kienet ħarġet, li kienu kuntenti bil-preżentazzjoni li konna għamilna mal-Ministru u mal-RMC, jiġifieri l-analiżi u d-dettalji li dħalna fihom kienu kuntenti bihom.  Jiġifieri hawnhekk naħseb li qegħdin jagħmlu kumment fuq xi ħaġa ta’ qabel żmieni.
jagħmel statement.

THE CHAIRMAN:  Fir-rapport tal-Awditur, inti ovvjament konxju mill-fatt li huma kritiċi għaliex kien hemm lack of good governance, lack of transparency, lack of accountability fuq l-operat, speċjalment tax-xiri taż-żejt.  Kważi kważi, l-impressjoni hi li wieħed kien iħares lejn dak is-suġġett b’ċertu mod superfiċjali. X’inhi l-fehma tiegħek fuq dawk id-dikjarazzjonijiet tar-rapport?  Fil-fatt din qiegħda f’paġna 12 paragrafu 12.

IS-SUR ANTOINE GALEA:  Milli fhimt jiena għar-rigward tal-opinjoni tal-NAO – u fil-fatt jgħiduha – kienu konċernati ħafna fuq il-lack or low level of record keeping and documentation, in blatant violation of the principles of management, good governance, accountability and transparency.  Fil-verità, sussegwentament fil-paragrafu ta’ wara jelenka l-improvements mill-2009, l-ewwel waħda ta’ meta dħalt jien fejn bl-għajnuna tan-nies tiegħi għamilna l-grid, imbagħad kompla jelenka li daħħalna l-password u għamilna l-paradigm shift fuq kif jinxtara ż-żejt.  Jiġifieri li qed ngħid huwa li l-preokkupazzjoni tal-NAO kien l-abysmal level of record-keeping.  Jien ma nistax nikkummenta fuq l-affarijiet ta’ qabel żmieni, l-ewwel nett għax ma kontx hemm...

ONOR. BEPPE FENECH ADAMI:  Però sibt xi ħaġa int, għax jekk dħalt fiż-żarbun ta’ xi ħadd...

IS-SUR ANTOINE GALEA:  Fil-verità, kif għedt qabel, jien ma mortx infittex ir-records ta’ qabel ma dħalt jien għax kienu imsakkrin fl-envelope.  Kien hemm proċedura, però ma kenitx miktuba.

ONOR. BEPPE FENECH ADAMI:  Inti ma dħaltx ġo vacuum, imma you replaced someone.  Inti ħadt post is-Sur Pandolfino.  Kieku kellek tgħidli l-ġudizzju tiegħek...  Il-ġudizzju tar-rapport fil-konfront tal-era fejn kien Pandolfino kienet mhux tajba ħafna mhux pożittiva ħafna.  Jien nimmaġina li sar handover meta dħalt inti.  Kieku kellek tagħmel ġudizzju u tgħid x’sibt, x’tgħid?  Tgħid li ma sibt xejn, li sibt kollox unaccounted for u li sibt diżastru?  Jew inkella tgħid li jien sibt uffiċċju tajjeb jew mhux daqstant tajjeb?  Ma nafx.  Għidilna inti.

IS-SUR ANTOINE GALEA:  L-ewwel nett ovvjament m’iniex komdu ħafna nagħmel ġudizzju fuq preċedessur tiegħi.  Però biex nirrispondi d-domanda tiegħek, kif semmejt qabel, mil-lat tal-finanzi, permezz li ma kellux staff, kellu constraints enormi.  Għar-rigward ta’ organizzazzjoni ta’ uffiċċju nista’ ngħid li kien hemm, però naħseb li l-Awditur hawnhekk qed jillimita ruħu fuq in-noti li kien iħalli s-CFO u qed ikun kritiku għal dak.  Issa jekk għandux raġun jew le, jien m’iniex il-persuna adatta li ngħid għax kif għedtilkom qabel jien dħalt warajh u m’iniex komdu, għax ovvjament ma nafx iċ-ċirkostanzi, li nagħti opinjoni fuq il-preċedessur tiegħi u dwar x’għamel u x’ma għamilx, eċċ.  Jien sibt proċedura m’hijiex miktuba u ovvjament, kif jagħmel kulħadd, inti tipprova tħalli l-marka tiegħek u tipprova ttejjeb il-proċess as you go along.

THE CHAIRMAN:  Nimmaġina li inti bdejt tattendi l-FPC meetings fl-2009 stess.  Hux hekk?

IS-SUR ANTOINE GALEA:  Iva, fil-fatt l-ewwel wieħed fejn hemm il-grid.  Mingħalija kien f’Mejju.

THE CHAIRMAN:  Minuti kienu jittieħdu?

IS-SUR ANTOINE GALEA:  Kien hemm din il-grid.  

THE CHAIRMAN:  Li wrejtna fil-bidu.

IS-SUR ANTOINE GALEA:  Iva.  Ma kienx hemm Minuti stabiliti.  Il-Minuti daħlu mingħalija f’Mejju 2011, wara dak  l-inċident li kien hemm.

THE CHAIRMAN:  Qatt staqsejt għaliex ma kenux jittieħdu Minuti?

IS-SUR ANTOINE GALEA:   Le, qatt ma staqsejt għalfejn ma jitteħdux Minuti.

THE CHAIRMAN:  Qatt ġie sollevat dan il-punt?  Xi ħadd irrimarkah?

IS-SUR ANTOINE GALEA:  Bdejna naraw li jkun hemm bżonn Minuti wara dak l-inċident.  Kien hemm diskussjoni ma’ Edmund Gatt Baldacchino li għandna intejbu ċerti issues.  Ma naħsibx li stabbilixxejna Minuti biss.  Biex ngħid kollox, wara dak l-inċident li kellna ma’ Totsa, naħseb li preokkupazzjoni maġġuri tagħna ma kenux il-Minuti imma kienet li l-account ikun speċifiku bil-password, eċċ.  Imbagħad ovvjament għamilna l-proċeduri għax inti jekk ovvjament se tidbel, tibdel full swing imbagħad.

THE CHAIRMAN:  Fil-fehma tiegħek policy ta’ fuel procurement kien hemm?

IS-SUR ANTOINE GALEA:  Kien hemm fl-2011.  Fl-2009 ma kienx hemm policy.  Kif għedtlek, kien hemm proċedura mhijiex miktuba.

THE CHAIRMAN:  Allura abbażi ta’ liema kriterji kienet ittieħdet deċiżjoni fuq ix-xiri taż-żejt fl-2009?

IS-SUR ANTOINE GALEA:  L-orħos compliant.  

THE CHAIRMAN:  Il-hedging meta beda?

IS-SUR ANTOINE GALEA:  F’liema sens?  Jiġifieri meta bdejna nagħmu l-hedging?  

THE CHAIRMAN:  Iva.

IS-SUR ANTOINE GALEA:  Mingħalija f’Ottubru/Novembru 2009.  

THE CHAIRMAN:  Beda jsir il-hedging?

IS-SUR ANTOINE GALEA:  Iva.

THE CHAIRMAN:  Kif ovvjament spjegajtilna u issa smajna kemm-il darba minn diversi xhieda, huwa proċess ta’ analiżi dettaljata, qed taqra s-swieq ta’ barra minn Malta.  Hux hekk?

IS-SUR ANTOINE GALEA:  Qed tagħmel analiżi.

THE CHAIRMAN:  Huwa xogħol ta’ responsabilità.  Jiġifieri fl-2009 beda l-hedging?  

IS-SUR ANTOINE GALEA:  Mhux beda għax kif għedt qabel, fl-2008 kien sar hedging bil-collars u kien hemm dik il-problema...

THE CHAIRMAN:  Collars huma wieħed mill-financial instruments jew id-derivative li jintużaw.

IS-SUR ANTOINE GALEA:  Però kien hemm dik il-melt down minn $147 għal $47.

THE CHAIRMAN:  Allura jekk fl-2008 kien hemm dik id-deċiżjoni, mibdula fl-2009 biex minn collars morna għal swaps, ittieħdet deċiżjoni ta’ direzzjoni, liema għodda ħa nużaw biex nixtru ż-żejt  biex timmitiga l-volatilità...

IS-SUR ANTOINE GALEA:  Hekk hu.

THE CHAIRMAN:  Naħseb li taqbel miegħi li l-volatilità hija l-oppost tal-istabilità.  

IS-SUR ANTOINE GALEA:  Hekk hu.

THE CHAIRMAN:  Mela allura biex jiena nagħmel din il-mixja u nevita kemm jista’ jkun li nieħu skoss minħabba l-volatilità, qed niġi ggwidat minn xi ħaġa, minn xi prinċipji.  X’kienu dawk il-prinċipji?  You didn’t take decisions at a whim definitely, mhux inti bħala inti imme qed nitkellem fuq l-RMC kollu.

IS-SUR ANTOINE GALEA:  Fil-fatt dakinhar, kif għedtlek, il-prinċipju kien għamlu l-Ministru u l-Ministru l-prinċipju kitbu.

THE CHAIRMAN:  Le, insa.  Fl-2008 u l-2009 intom kontu qegħdin...

IS-SUR ANTOINE GALEA:  Imma jiena fl-2008 ma kontx hemm, jiġifieri ma nistax nikkummenta...

THE CHAIRMAN:  Imma fl-2009 ittieħdet deċiżjoni biex jintużaw l-iswaps.

IS-SUR ANTOINE GALEA:  Eżattament.

THE CHAIRMAN:  Abbażi ta’ xiex?  Għax inti għedtli li ma kienx hemm policy.

IS-SUR ANTOINE GALEA:  Le, jien għedtlek li fuq ix-xiri taż-żejt ma kienx hemm policy, m’għedtlekx li fuq hedging ma kienx hemm policy.  Fuq il-hedging kien hemm l-Fuel Procurement Advisory Committee (FPAC) 2 tas-Sur Chalmers.

THE CHAIRMAN:  X’kien dan l-FPAC 2?

IS-SUR ANTOINE GALEA:  Dan kien sensila ta’ rakkmandazzjonijiet fuq hedging li kien jagħti qisu skeleton ta’ strateġija ta’ kif għandek timxi.

THE CHAIRMAN:  X’sena kien?  

IS-SUR ANTOINE GALEA:  F’Marzu, 2006, jiġifieri meta dħalt jien kien diġà a bit outdated. 

THE CHAIRMAN:  U dak fuq xiri ta’ żejt?

IS-SUR ANTOINE GALEA:  Le, mhux fuq xiri ta’ żejt, fuq hedging.  Imbagħad ovvjament din l-istrateġija li għamilna bl-iswaps, eċċ. kienet tkompli tibni fuq il-bażi li  kien ħalla dan ir-rapport.

THE CHAIRMAN:  L-FPAC 2 x’relazzjoni kellu – jekk kellu – mal-fuel procurement?
IS-SUR ANTOINE GALEA:  Kważi xejn.  Kien hemm paragrafu żgħir.  L-FAC 2 kien 99.9% ibbażat fuq hedging, ma kienx fuq fuel procurement.  

THE CHAIRMAN:  Going back għall-email tad-direzzjoni ministerjali jew direzzjoni politika kif sejjaħtilha inti, li naħseb tikkonċedi li kellu d-dritt il-Ministru jagħmel bil-liġi tal-Enemalta, ngħid sew li fl-email hemm miktub li l-priorità hija stabilità fl-2010 kollha kemm hi?  Xi tfisser l-istabilità?

IS-SUR ANTOINE GALEA:  Dak iż-żmien għax imbagħad sussegwentement il-policy bdilniha, dak iż-żmien kienet l-istrateġija, anke l-istrateġija politika, kienet li tiddefendi t-tariffa.  

THE CHAIRMAN:   Xi tfisser “tiddefendi t-tariffa”?

IS-SUR ANTOINE GALEA:  Jiġifieri inti tagħmel hedging biex tillokkja t-tariffa.   It-tariffa kienet $81.80.   B’dik l-instruction il-Ministru kien qed jgħid ċarissimu li t-tariffa se tkun fuq $81.80, illokkja hemmhekk ħalli inti....  

ONOR. BEPPE FENECH ADAMI:  It-tariffa hija t-tariffa tad-dawl li jħallas il-konsumatur? 

IS-SUR ANTOINE GALEA:   Biex tikkokkjaha.

ONOR. BEPPE FENECH ADAMI:  Biex ma togħlix.

IS-SUR ANTOINE GALEA:  Biex iżommha stabbli, biex jiggarantixxiha, kif għedt qabel, għal sena.  Imbagħad peress li ż-żejt ħarab, dik il-policy bdilniha.  Imbagħad ma stajniex niddefendu t-tariffa iktar għax jekk noqogħdu nistennew l-$81.80 ma konna nagħmlu hedging qatt.  U allura rraffinajna dik l-istrateġija u għedna li minn strateġija tad-defence tat-tariffa mmorru għal strateġija fejn nippruvaw  to mitigate the volatility u issa għandna strateġija  fejn nimmitigaw il-volatilità.  

THE CHAIRMAN:  Jekk nista’ nitfa’ kuntest, din din id-direzzjoni, li fil-fatt smajna li kienet direzzjoni tal-Kabinett,  ġiet wara perjodu fejn kien hemm dawk l-ispikes fil-prezzijiet taż-żejt li inti fil-bidu għedt unprecedented.

IS-SUR ANTOINE GALEA:  U wżajt ukoll il-kliem “roller coaster”.

THE CHAIRMAN:  Jiġifieri filli fuq u filli isfel.  

IS-SUR ANTOINE GALEA:  Minn $147 għal $47 prattikament.

THE CHAIRMAN:  Allura huwa ħażin jew tajjeb fil-fehma tiegħek – u m’iniex qed nistaqsik għal ġudizzju politiku – ta’ bniedem li tħaddem ir-raġuni u li inti definittivament tista’ tasal għal ġudizzju – din hija xi ħaġa li m’hemmx interpretazzjoni fiha – li l-konsumatur ikollu serħan il-moħħ safejn huwa umanament possibbli li ma jkunx hemm ċaqliq f’dan ir-roller coaster, f’dawn l-ispikes tal-prezzijiet li huma unprecedented?  Għax l-instabilità ma tħallikx tippjana, ma tħallikx moħħok mistrieħ, tinkwetak.

IS-SUR ANTOINE GALEA:  Eżattament, naqbel.  

THE CHAIRMAN:  Allura li jkun hemm linja, li ma jkunx hemm din il-volatilità safejn hu possibbli, għax aħna wara kollox m’aħniex perfetti, hija tajba ħażina?

IS-SUR ANTOINE GALEA:  Mill-punt tekniku, li inti tieħu stand li taqta’ il-volatilità, minnha nnifisha m’hemm xejn ħażin.

THE CHAIRMAN:  Hija ħażina jew hija tajba?  Għax qisu fietel, la sħun u lanqas il-kiesaħ.

IS-SUR ANTOINE GALEA:  Għandek daqsxejn raġun hemmhekk.  Hija tool biex inti tkun tista’ tippjana u hija tajba għax inti qed tillokkja n-numri tiegħek, qed tillokkja l-inputs taż-żejt tiegħek.  Hija tajba u, kif għedt, bqajna nagħmluha sena wara sena u għadna nagħmluha llum. 

THE CHAIRMAN:  Meta tgħid tajba, tajba għal min?

IS-SUR ANTOINE GALEA:  Hija tajba għall-ippjanar u tkun illokkjajt u neħħejt il-volatilità għal sena għall-konsumaturi kollha.  

THE CHAIRMAN: Stabbilixxejna li l-volatilità hija l-oppost tal-istabilità, stabbilixxejna li hija deċiżjoni tajba li inti timmitiga dawk ix-xokkijiet għax ma jħallukx tippjana, ma jagħtukx serħan il-moħħ.  Imma hija tajba fil-konfront ta’ xi ħadd żgur.  Fil-konfront ta’ persuna?  Fil-konfront tal-Enemalta?  Fil-konfront tal-pajjiż?  

IS-SUR ANTOINE GALEA:  Tajba fil-konfront l-ewwel nett tal-finanzi għax inti għandek l-inputs tiegħek li taf x’inhuma, tajba wkoll għax aħna ggarantixxejniha lill-poplu kollu li l-prezz huwa fiss għal sena, u tajba wkoll għax inti m’intix skjav tal-volatilità tal-prezz taż-żejt.  U għalhekk aħna nagħmlu l-hedging biex ma nibqgħux skjavi tal-volatilità tal-prezz taż-żejt.  

ONOR. OWEN BONNICI:  Imma inti fuq hedging qed titkellem mhux fuq dik id-deċiżjoni politika....  Jekk se nagħmlu dibattitu dwar il-merti tal-hedging, huwa ovvju li l-hedging bħala kunċett ġenerali huwa għodda ta’ valur.  Imma ejjew inkunu preċiżi.  Id-domanda – għallinqas kif fhimtha jien – ma kenitx dwar il-hedging in ġenerali, imma dwar dik id-deċiżjoni politika waħda li hemm f’dik l-email.  X’inhi r-risposta tiegħek dwar l-assessment, pożittiv o meno, ta’ dik id-deċiżjoni politika mil-lat tekniku?  Ma jinteressanix il-veduti ta’...  

ONOR. BEPPE FENECH ADAMI:  Ta’ min jifhem?

ONOR. OWEN BONNICI:  Le, qed nistenna veduta ta’ min jifhem!  Jien qed nistenna veduta esperta tal-assessment ta’ dik id-deċiżjoni, kenitx waħda tajba jew le.  

IS-SUR ANTOINE GALEA:  Kif għedt qabel, jiena m’għamiltx assessment ta’ dik id-deċiżjoni mill-punt tekniku u allura jekk qed titlobni assessment tekniku issa, meta dakinhar m’għamilthiex, jekk inwieġeb inkun qed nispara u ma nkunx qed inkun responsabbli.  Dik id-deċiżjoni aħna ħadniha bħala deċiżjoni politika, l-RMC m’għamel l-ebda tip ta’ analiżi tagħha u allura llum jien ma nistax ngħidlek li kienet tajba jew ħażina.  Fil-verità kienet deċiżjoni politika u l-opinjoni tiegħi hija li l-ġudizzju huwa politiku.  Tista’ taqbel u ma taqbilx ma’ dan.  

ONOR. OWEN BONNICI:  Allura kieku għada pitgħada jqum Gvern u jgħidlek li se jneħħi l-RMC u se jimxi fuq id-deċiżjonijiet politiċi, inti tkun favur dik it-triq jew tkun kontra dik it-triq?

IS-SUR ANTOINE GALEA:  Deċiżjonijiet politiċi f’liema sens?  

ONOR. OWEN BONNICI:  Bħal dik ta’ din l-email, jiġifieri fejn jgħidlek illokkjaw ma’ “dan” il-prezz.  Sur Galea, I’m sorry if I’m being too simplistic, imma bilfors se twassalni għal din id-domanda.  Allura naqbdu niżmantellaw l-RMC, dak ix-xogħol kollu tajjeb li għamilt inti narmuh għax nimxu bid-deċiżjonijiet politiċi bħal dik  ta’ dik l-email.  Ma nafx intix tifhem x’qed nipprova nistaqsi.  

IS-SUR ANTOINE GALEA:  Fhimtek b’mod ċar.  Jekk illum jiġi l-Ministru u jgħidli li se jneħħi l-RMC, jien irrid inbaxxi rasi u ngħidlu yes lix-shareholder.

ONOR. OWEN BONNICI:  Id-domanda tiegħi mhux jekk tbaxxix rasek u tgħidlu yes....

IS-SUR ANTOINE GALEA:  Issa skond x’se jagħmel minflok l-RMC.  Jekk minflok l-RMC se jagħmel xi ħaġa u nagħmel evalwazzjoni u ngħid...

ONOR. OWEN BONNICI:  Inti għamilt l-ewwel nofs tax-xiehda tiegħek tispjega l-ġid li ħareġ mill-RMC li ma kien ikkontestat  minn; l-NAO u kulħadd faħħar ix-xogħol li sar u anke jien nirringrazzjak, għan-nom tal-konsumaturi, tax-xogħol tajjeb li għamiltu.  

IS-SUR ANTOINE GALEA:  Nirringrazzjak.

ONOR. OWEN BONNICI:  Allura jekk ngħidu nneħħu l-RMC u nimxu fuq deċiżjonijiet politiċi bħal dawk ta’ dik l-email,  ma naħsibx li tkunx xi ħaġa fid-direzzjoni t-tajba.  Nixtieq l-assessment tiegħek ta’ dan.  

IS-SUR ANTOINE GALEA:  Li rrid ngħid huwa li d-deċiżjoni ma kenitx li jtajjar l-istruttura, jiġifieri l-istruttura tal-RMC żammha; iffissa l-prezz hu fuq bażi ta’ tariffa u aħna m’għamilniex risk analysis tagħha.  Jiġifieri hemm ftit distinzjoni bejn dak li qed tgħid inti u bejn dak li sar, għax inti qed tgħid you do a way with the structure.  Hawnhekk qegħdin ngħidu li Ministru qal biex nillokkjaw “hawnhekk”.  Hemm daqsxejn distinzjoni.  Nerġa’ ngħid li l-ġudizzju huwa fuq livell politiku għax teknikament....

ONOR. OWEN BONNICI:  Tista’ tgħidli jekk teknikament din id-deċiżjoni waslitx biex il-konsumatur iħallas inqas jew iktar at the end of the day?  Teknikament mhux politikament, politikament ħalli f’idejna u noqogħdu nitkellmu kemm trid.

IS-SUR ANTOINE GALEA:  Teknikament kont ċar kristall.  Id-deċiżjoni tal-lock ta’ dik in isolation kienet $4 million loss.  Imbagħad jagħmel ġudizzju politiku min għandu jagħmlu.

ONOR. OWEN BONNICI:  Naqbel miegħek elf fil-mija.

THE CHAIRMAN:  U ovvjament inti qed tagħmel dan il-ġudizzju with the benefit of hindsight.

IS-SUR ANTOINE GALEA:  Dażgur.  With the benefit of hindsight u in isolation għax imbagħad ħadna pożizzjonijiet oħrajn fil-foreign exchange li għamlet...  

THE CHAIRMAN:  Kieku nistgħu, għall-grazzja tal-argument, immorru lura għal dawk ix-xhur tal-2008/2009...?

IS-SUR ANTOINE GALEA:  Differenti.  Illum faċli tiġi tgħid li kienet deċiżjoni ħażina għax għamilna $4 miljun losses, imma dakinhar...

THE CHAIRMAN:  Konna qegħdin ngħixu realtà fejn ma nafux għada, mhux il-ġimgħa d-dieħla, mhux ix-xahar li ġej, x’se jiġri.

IS-SUR ANTOINE GALEA:  Kien hemm inċertezza.

THE CHAIRMAN:  Kien hemm inċertezza kbira.

IS-SUR ANTOINE GALEA:  Il-prezz taż-żejt qatt ma jagħtik ċertezza, lanqas illum, qatt.  Però ovvjament peress li kien għadda minn tempesta, kien hemm inċertezza.  

ONOR. KRISTY DEBONO:  Sur Galea, l-irwol tal-RMC huwa li jnaqqas ir-risk exposure tal-Enemalta jew li jagħmel profitti minn riskji addizzjonali li wieħed jista’ jieħu?  

IS-SUR ANTOINE GALEA:  Ir-rwol tal-RMC, kif dħalt jien kien li jiddefendi t-tariffa, però qatt ma kien biex nagħmlu profitt.  Huwa ċar kristall – u mal-NAO għamiltha ċara bl-iktar mod assolut – li aħna m’aħniex spekulaturi.  Jekk nippruvaw nispekulaw, ninħarqu.  Ma nistgħux nippruvaw inkunu avventurużi f’market bħal dan.  Jekk tmur id-Deutsche Bank tara li dawn għandhom floor ta’ 500 ruħ janalizzaw il-market  u jkunu jafu kull vapur taż-żejt fejn qiegħed, ikunu jafu kull produttur kemm qed jipproduċi kuljum, jiġifieri ma tistax tikkompeti ma’ dawn in-nies.

ONOR. KRISTY DEBONO:  Jiġifieri r-rwol huwa to reduce flactuations as much as possible and volatility  u allura to minimize the risk exposed by Enemalta.  

IS-SUR ANTOINE GALEA:  Hekk hu.  

ONOR. KRISTY DEBONO:  Jiġifieri jekk għandek tagħti a fair judgement mill-expertise tiegħek, l-email tal-2010 kienet kontradittorja mal-policy to sustain the volatility?

IS-SUR ANTOINE GALEA:  Le, assolutament ma kenitx kontradditorja.

ONOR. KRITSY DEBONO:  Just another question fuq li qal il-kollega tiegħi l-Onor. Fenech Adami fejn semma wkoll ir-record keeping.  Se naqralek tliet frażijiet mir-rapport, paragrafi 12, 13 u 14 fejn fihom qed jingħad li:

"12. There was a minor improvement from 2009 to 2011.  Despite the above termed improvement, weaknesses in terms of records kept, prevailed at this stage, as these minutes still lacked the necessary details accounting....

13. Things however slowly improved and real and tangible progress was subsequently registered from mid-2011 onwards. 

14. The NAO however found it a problem to effectively audit the decision-making process due to the systems of poor record-keeping and documentation that "characterized and pervaded" the operations of the FPC prior to May 2011 .... This situation rendered it impossible for the NAO to effectively audit the decision-making process employed by the Committee in adjudicated tender bids received and evaluated.”.

X’inhuma l-kummenti tiegħek dwar dan?

IS-SUR ANTOINE GALEA:  F’paragrafu 12 l-NAO qed jirriferu għall-grid u qed jeħduha bħala “minor” improvement.  Ovvjament hija suġġettiva jekk kenitx minor jew major u m’iniex se noqgħod nidħol fiha.

ONOR. KRISTY DEBONO:  Imma how far do you justify these comments?  

IS-SUR ANTOINE GALEA:  Li kienet minor?

ONOR. KRISTY DEBONO:  Iva.

IS-SUR ANTOINE GALEA:  Jien naħseb li kien an improvement, issa jekk kenitx minor jew le, hija suġġettiva u lanqas irrid noqgħod nagħmel debate mal-NAO dwar jekk kenitx minor jew major. Nirrispetta l-opinjoni tal-NAO, jekk għalihom kienet minor inbaxxi rasi, però jista’ ikollok opinjoni differenti.  

Fuq point 13, hemmhekk qed isemmi li kien hemm improvement qawwi u qed jgħid x’inhu dan l-improvement, jiġifieri naħseb hemmhekk qed ikun koerenti u fair.

Fuq ir-record keeping, il-preokkupazzjoni naħseb li qiegħda throughout the report. Però biex inkunu fair ma’ kulħadd, il-bids kienu hemmhekk f’envelope, l-affarijiet instabu u kien hemm kollox.  Jien qed nifhem li hemmhekk l-poor record keeping, l-NAO qed jirriferu għall-Minuti, ma kenux qed jirriferu li m’hemmx il-bids għax il-bids instabu.  Naħseb il-preokkupazzjoni maġġuri tal-NAO – u naħseb li qed jikkonċentraw b’ċerta qawwa – kienet in-nuqqas tal-Minuti; ma naħsibx li qed jgħidu għall-bids għax il-bids instabu.  

ONOR. KRISTY DEBONO:   Jiġifieri “rendered it impossible for the NAO to effectively audit the decision making process employed by the Committee in adjudicated tender bids received and evaluated”.....

IS-SUR ANTOINE GALEA:  Għax fil-verità tista’ tasal għall-konklużjoni, però l-audit trail ta’ kif għamilt id-deċiżjoni mhijiex qiegħda hemmhekk.  Dik kienet il-preokkupazzjoni, mhux li qed jgħidu li m’hemmx informazzjoni biex wieħed jasal għall-konklużjoni, però l-audit trail ta’ kif wasalt għad-deċiżjoni – hemm proċess ta’ kif tasal għad-deċiżjoni – ma kienx dokumentat.  Però fil-verità il-bids hemm kienu u kif għedt aħna dawk il-ħamsa dornihom u għamilna l-kummenti tagħna.  Jiġifieri jiena r-records sibthom, ovvjament kelli nerġa’ nagħmel a fresh adjudication, qbadt tnejn minn nies tekniċi li għandna fit-team, dornihom flimkien u għamilna evalwazzjoni afresh.  Peress li ma kienx hemm Minuti, trid tagħmel mill-inqas ġurnata xogħol biex inti tagħmel dan; teħodlok il-ħin u jrid ikollok ċerti kompetenzi.  Allura għall-NAO in-nuqqas ta’ Minuti effettivament hindered their audit process.  Jien hekk nifhem b’dawk il-kummenti li għamlu l-NAO.

ONOR. KRISTY DEBONO:  Grazzi.

ONOR. BEPPE FENECH ADAMI:  Sur Galea, jien nimmaġina li segwejt dawn il-proċeduri fil-gazzetti jew xort’oħra u taf li kien hawn diversi xhieda li huma membri tal-FPC li spjegaw inkontri li kien ikollhom ma’ bidders għat-tenders tal-Enemalta.  Tista’ tgħidilna, jekk jogħġbok, jekk int qattx ilqtajt mal-bidders li bbidjaw għat-tenders?  X’kienet il-proċedura?  

IS-SUR ANTOINE GALEA:  Meta tgħid “ilqtajt” x’jiġifieri?

ONOR. BEPPE FENECH ADAMI:  B’mod formali jew informali.

IS-SUR ANTOINE GALEA:  Informali ġieli lqtajna...

ONOR. BEPPE FENECH ADAMI:  Ħa nibdew pass pass.  B’mod formali kien hemm channel kif a bidder jista’ jikkomunika, jżomm kuntatt mal-Enemalta?

IS-SUR ANTOINE GALEA:  B’mod formali?

ONOR. BEPPE FENECH ADAMI:  Ħalli nibdew mill-mod formali.

IS-SUR ANTOINE GALEA:  B’mod formali hawnhekk ħa nidħol fuq il-każ ta’ Totsa li ssolevaw...

ONOR. BEPPE FENECH ADAMI:  Naħseb aħjar b’mod ġenerali, imbagħad we will zoom in.

IS-SUR ANTOINE GALEA:  B’mod formali – u hawnhekk qed nirrispondi indirettament għall-kumment li għamel is-Sur Karl Camilleri -...  Dan, meta semma ta’ Totsa qal “Ċemplu lil Antoine Galea għaliex kien jagħmel il-pagamenti u qal allura...”.  Ħa ngħidlek il-formali u nagħtik id-dokumenti li jispjegaw dan.

ONOR. BEPPE FENECH ADAMI:  Jien kont se nitolbok regola ġenerali, imbagħad jekk għandek il-każijiet speċifiċi, għedilna.  

IS-SUR ANTOINE GALEA:  Qed nipprova nolqot żewġ għasafar b’ġebla waħda.  Huwa qal li kkuntattjawni għax jien inħallashom u allura jien l-eqreb ta’ Totsa.

ONOR. BEPPE FENECH ADAMI:  Ma fhimt xejn u naħseb li lanqas in-nies ma fehmu.

ONOR. OWEN BONNICI:  Camilleri kien xehed u qal li f’dik il-kwestjoni tal-email ta’ Totsa, kienu kuntattjaw lil Antoine Galea għax huwa l-iktar wieħed li jafhom peress li l-pagamenti jiddilja magħhom hu.  Xi ħaġa f’dan is-sens kien qal.

ONOR. BEPPE FENECH ADAMI:  Jiġifieri din kienet l-istanza fejn Totsa kienu bagħtu bid, din il-bid ma nfetħitx, għal raġunijiet li ġew spjegati, imbagħad sussegwentament kienu pprotestaw li l-bid tagħhom ma ġietx ikkunsidrata.  

IS-SUR ANTOINE GALEA:  Eżattament.

ONOR. BEPPE FENECH ADAMI:  Issa, għidilna...

IS-SUR ANTOINE GALEA:  Issa jien qed nissoleva li kien hemm mod formali, għaliex fil-bid stess, li ma nistax nifhem kif is-CEO ma kienx jaf biha, hemm it-telephone u l-fax numbers tiegħi f’każ li l-bidders ikollhom any queries re the invitations.  Jien ma nistrax nifhem kif dan l-ex CEO tagħna, proċedura daqshekk bażika u sempliċi ma kienx jafha.  Imbagħad jiġi jgħid u jissolleva li dawn kienu jċempluli għax jien nagħmel il-pagamenti!   Ma nistax assolutament...  Jien bqajt litteralment imbellaħ!  Għax din hija formali u jaf biha kulħadd.

ONOR. BEPPE FENECH ADAMI:  B’mod formali, kwalunkwe bidder, meta jiġbor it-tender document, fl-instructions hemm...

IS-SUR ANTOINE GALEA:  Le, mhux jiġbor, għax ma jinġabrux imma jintbagħtu b’email.

ONOR. BEPPE FENECH ADAMI:  Meta qed issir sejħa għall-offerti tramite l-email, f’dik is-sejħa għall-offerti hemm telephone number fejn jgħidlek li if you have any queries you can phone on this number.  

IS-SUR ANTOINE GALEA:  Hekk hu.

ONOR. BEPPE FENECH ADAMI:  U dak in-number kien tiegħek.

IS-SUR ANTOINE GALEA:  Tiegħi u hemm persuna oħra, Philip Borg; teknika u finanzjarja.

ONOR. BEPPE FENECH ADAMI:  Mela meta jkun hemm xi ħadd li tefa’ bid, għandna nistagħġbu jekk dan iċempel għal informazzjoni jew għal kjarifika?

IS-SUR ANTOINE GALEA:  Fil-verità, ħa nkun ċar...  Se terġa’ twaqqagħni fuq ta’ Totsa.  Ħalli niċċara ta’ Totsa għax qiegħda fuq l-istonku!

ONOR. BEPPE FENECH ADAMI:  Naħseb li ndunajt li ġej għaliha.  Hux hekk?

IS-SUR ANTOINE GALEA:  Indunajt li ġej fin fin għaliha u allura aħjar niċċaraha mal-ewwel.

ONOR. BEPPE FENECH ADAMI:  Nixtieq naf x’inhi r-regola, imbagħad jekk hijiex skont ir-regola jew kenitx eċċezzjoni.

IS-SUR ANTOINE GALEA:  Hekk hu.

ONOR. BEPPE FENECH ADAMI:  M’iniex qed nipprova nistadek, qed nibni argument.

IS-SUR ANTOINE GALEA:  Ħalli niġi għall-istanza li saret fid-19 ta’ Jannar, fejn kien ċempilli Romaldo Padovano ta’ Totsa, u kien qalli “Antoine, bid-differenza tal-bids ta’ qabel, jien ma rċevejtx read receipt li intom qrajtu l-bid tiegħi”.  Jien litteralment għedt “Dan qed jiċċajta?  Bis-serjetà?”  Għedtlu “x’read receipt hi?”  Qalli “Ma rċevejtx read receipt”.  Għedtlu “Dażgur li ma rċevejtx read receipt!  Jekk inti ma bbiddjatx kif trid tirċievi read receipt?”  Qalli “Ma bbidjajtx jien?!  Jien bgħattha u għandi r-receipts kollha li jien bgħatt l-email, eċċ, eċċ”.  Għedtlu “Jien kont f’dak l-FPC u l-bid tiegħek did not feature.  Qed tagħmel allegazzjoni serja fuq l-FPC tal-Enemalta.  Tkomplix biha din”.  Qalli “Ma nkomplix biha?  Se nkompli biha”.  Għedtlu “Mela jekk se tkompli biha, nisfidak u ibagħthielna bil-miktub”.

ONOR. BEPPE FENECH ADAMI:  Jiġifieri l-complaint.

IS-SUR ANTOINE GALEA:  Iva.  Fil-fatt għandi kopja hawnhekk...

ONOR. BEPPE FENECH ADAMI:  Għall-kurżità.  Dawn lill-Awditur għaddejthomlu jew qed tgħaddihom issa l-ewwel darba?

IS-SUR ANTOINE GALEA:  Dan każ partikolari li ssoleva...  L-Awditur, fir-rapport kiteb fuq dan l-inċident f’paġna 98.  

ONOR. BEPPE FENECH ADAMI:  Allura dawn għaddejthomlu lill-Awditur?

IS-SUR ANTOINE GALEA:  L-Awditur ma talabx spjegazzjoni.  Però, biex inkunu fair mal-Awditur, l-każ inqala’ għax ex CEO tal-Korporazzjoni nesa l-basics ta’ dak il-proċess u mhux għax kien hemm xi ħaġa ħażina.  Allura l-Awditur, jekk ma ra xejn ħażin, mhux se joqgħod jagħmel kjass, imma peress l-ex CEO...

ONOR. BEPPE FENECH ADAMI:  Però l-Awditur, fir-rapport tiegħu, jagħmel enfasi u jgħid – se nuża kliemi – li hija għarukaża li darba minnhom kien hemm istanza...

IS-SUR ANTOINE GALEA:  Ma għamilx hekk.

ONOR. BEPPE FENECH ADAMI:  Le?

IS-SUR ANTOINE GALEA:  Ma qal għarukaża xejn.  Qal li kien hemm an extraordinary general meeting u elenkah.  Kien fattwali ħafna l-Awditur.  Semma stat ta’ fatt imma ovvjament Karl Camilleri għoġbu jisplodi dan l-inċident...

ONOR. BEPPE FENECH ADAMI:  Ħalli niċċara din.  Mela l-Awditur kkonstata stat ta’ fatt, però għamel hekk għax sar konxju b’dan il-fatt.  Meta sar konxju b’dan il-fatt, l-Awditur raha l-korrespondenza?  Talabha l-korrispondenza?

IS-SUR ANTOINE GALEA:  Le, li ra l-Awditur kien l-extraordinary FPC meeting u ra wkoll għalfejn, semma li ma kienx hemm il-password  però ma nvestigax, ma ra xejn.  

ONOR. BEPPE FENECH ADAMI:  U it didn’t occur to you biex tgħidilhom li sussegwentament kien hemm talba bil-miktub mingħand Totsa...

IS-SUR ANTOINE GALEA:  M’għamlux mistoqsijiet fuq din.

ONOR. BEPPE FENECH ADAMI:  Ma kellhomx mistoqsijiet.

IS-SUR ANTOINE GALEA:  Tinsiex – għax irridu nkunu fair mal-Awditur – li dan kien kumment...  Kien hemm xi ħadd li ġie hawnhekk u forsi nesa l-fatti jew forsi ma nafx x’ġara, u allura kkrea ċertu maltemp li ma kienx hemm.  

ONOR. BEPPE FENECH ADAMI:  Le, il-mention ta’ Totsa fir-rapport u l-inċident fejn kien tefa’ bid li ma ġietx ikkunsidrata qiegħda fir-rapport li ġie ppublikat ferm qabel xehed Karl Camilleri.

IS-SUR ANTOINE GALEA:  Iva.

ONOR. BEPPE FENECH ADAMI:  Jiġifieri l-mistoqsija hija: Meta l-Awditur, rightly so, kien qed jinvestiga u meta l-Awditur, rightly so, għorkitu għajnejh li hemm din, did it just stop there?  Qed ngħid from both ends.  Did he ask for more?

IS-SUR ANTOINE GALEA:  No.

ONOR. BEPPE FENECH ADAMI:  And didn’t you feel you should have given more, like what you’re doing today?

IS-SUR ANTOINE GALEA:  No, għax meta kien hemm ir-rapport... Jekk tħares lejn ir-rapport  tara li ma kien hemm xejn straordinarju.  Tridx forsi naqraw ftit paġna 98?

ONOR. BEPPE FENECH ADAMI:  Jiġifieri l-istorja ta’ din il-bid li ma ġietx ikkunsidrata is a mountain out of a molehill or something very serious?

IS-SUR ANTOINE GALEA:  Kienet problema serjissima li aħna biddilna l-proċeduri, però ma kienx hemm, kif forsi seta’ ta wieħed x’jifhem, xi problemi ta’ dubji.  Meta aħna lqtajna...

ONOR. BEPPE FENECH ADAMI:  Dubji ta’ xiex?

IS-SUR ANTOINE GALEA:  Karl Camilleri tefa’ dubji fuqi.  Ċari kristall.  Jien ħassejt  – issa nsemmi l-allegazzjonijiet u nirrispondihom waħda waħda – li tefa’ dubji fuqi.  Fil-fatt, kif tafu, għamiltlu protest ġudizzjarju.

ONOR. BEPPE FENECH ADAMI:  Tant ilna hawn li se nibda ninsa x’intqal!

IS-SUR ANTOINE GALEA:  Jien għamiltlu protest ġudizzjarju.  Ħalli ngħid x’kienu l-allegazzjonijiet waħda waħda.  Qal li jien irċevejt il-call għax Totsa ma rebaħx.  Qal “Totsa ma rebaħx u ċempel lil Antoine u Antoine Galea għajjat FPC meeting staordinarju”.  Mela rrid ngħid li l-allegazzjoni li għamel is-Sur Karl Camilleri, li jien għajjat FPC meeting wara dan l-inċident m’hijiex veritiera.  U din qalha d-darba l-oħra meta xehed is-Sur William Spiteri Bailey fejn qal li l-meeting hu għajtu.  Jiġifieri allegazzjoni...  Meta ġie ssollevat dan l-inċident Karl Camilleri qal “Għax dak kien iħallas lil dan imbagħad għajtilna u qalilna biex nagħmlu meeting għax din ma nqratx”.  Jien m’għamiltx hekk.  Jien fil-fatt din bgħattha għand iċ-chairman u hemm it-tracking report jiġifieri...

ONOR. BEPPE FENECH ADAMI:  Kompli pass pass dwar x’ġara.

IS-SUR ANTOINE GALEA:  Mela ħalli nerġa’ nibda x’ġara.

ONOR. BEPPE FENECH ADAMI:  Jekk forsi nista’ nagħtik direzzjoni, għidilna effettivament x’ġara f’dan il-każ partikolari, imbagħad għidilna għalfejn skontok Karl Camilleri mhux korrett.

IS-SUR ANTOINE GALEA:  Mela agħtuni ċans għax tinterrompuni u jien malajr nitlef il-fil!  Fid-19 ta’ Jannar ċempilli Romaldo Padovano fejn dan qalli li bid-differenza tas-soltu ma rċeviex ir-read receipt.  

ONOR. LUCIANO BUSUTTIL:  Taf għal x’ħin ċempel?  Għax importanti.

IS-SUR ANTOINE GALEA:  Filgħodu kien.  Qabel l-email.  L-email ġiet fl-10:35 a.m. u hu ċempel qabel.  Għaliex?  Hemm xi problema?  

ONOR. LUCIANO BUSUTTIL:  No.  

ONOR. JUSTYNE CARUANA:  Aħna xogħolna nistaqsu.  Taf kemm se nistaqsuk!  

IS-SUR ANTOINE GALEA:  Staqsu; jien għalhekk ġejt hawn.  Meta ċempilli u qalli li ma kienx hemm read receipt jien għedtlu li ma setax ikun hemm a read receipt għax hu ma bbidjax u hu qalli li se jibgħat complaint in writing u bagħat il-complaint in writing.  Hawnhekk għadni kif tajtkom kopja ta’ din il-complaint bit-tracking report eċċ.  

ONOR. LUCIANO BUSUTTIL:  Dan id-dokument li għandi f’idejja?  

IS-SUR ANTOINE GALEA:  Iva, dak hu.  Wara, kont ċempilt lil Karl Camilleri, is-CEO, fejn spjegajtlu din is-sitwazzjoni.  Hu kien qalli – niftakar li kien beda jgħajjat – li jien ma kellix ngħidilhom li d-dokument ma rajnihx fl-FPC meeting u qalli li jmissni m’għedtilhom xejn u għalaqtha hekk għax qalli li kienet se tikkrea ħafna problemi.  Jiena dakinhar għedt il-verità u qed nerġa’ ngħidha llum.  Imbagħad li sar kien li ċ-chairman talab IT report li ġie mqassam u kien ċar li kien hemm din l-email immarkata “private” u allura ma nqratx mis-segretarja.  Minħabba l-gravità tal-każ, William Spiteri Bailey sejjaħ FPC meeting  straordinarju, jiġifieri mhux jien sejjaħtu imma sejħu hu, u l-bid ma ġietx milqugħa għax is-security stock kienu ddikjarati li kienu l-Olanda u mhux l-Italja kif mitlubin mill-Korporazzjoni.  

ONOR. BEPPE FENECH ADAMI:  Jiġifieri erġajtu ftaħtu l-proċess kollu.  

IS-SUR ANTOINE GALEA:  Iva, l-għada.  

ONOR. BEPE FENECH ADAMI:  Jiġifieri intom fil-meeting li kien sar qabel kontu ddeċidejtu l-award tal-bid minigaħjr din l-offerta ta’ Totsa.  Allura x’għamiltu intom imbagħad?  Qbadtu l-offerta  ta’ Totsa, ivverifikajtu jekk hijiex aħjar minn dik li kontu għażiltu u għedtu li mhijiex tajba għax kellha dik l-ispec ħażina.  

IS-SUR ANTOINE GALEA: Hekk hu.  Jiġifieri l-allegazzjoni li għamel is-Sur Karl Camilleri li jien għajjat meeting…

ONOR. BEPE FENECH ADAMI:  Imbagħad x’għamiltu?  Informajtu lil Totsa u min-naħa ta’ Totsa…

IS-SUR ANTOINE GALEA:  Raqdet hemm, spiċċat hemm.  

ONOR. BEPE FENECH ADAMI:  Kien kuntent u ssodisfa ruħu.  

IS-SUR ANTOINE GALEA:  Hekk hu.  L-allegazzjoni li għamel is-Sur Karl Camilleri li jien għajjat FPC meeting wara dan l-inċident, mhijiex veritiera.  L-allegazzjoni li għamel is-Sur Karl Camilleri li jiena tajt informazzjoni lis-supplier li ma kellix nagħti nħoss li wkoll mhijiex veritiera.  L-allegazzjoni li Totsa ċempilli għax ma rebaħx it-tender mhijiex veritiera lanqas.  

ONOR. JUSTYNE CARUANA:  Imma spjegalna, mhux sempliċement tagħmel statement.  Spjega ftit għax qisek qed taqra xi statement. 

IS-SUR ANTOINE GALEA:  Qed naqra n-noti tiegħi.  

ONOR. JUSTYNE CARUANA:  Imma elabora ftit.  

ONOR. BEPPE FENECH ADAMI:  Naħseb li qed jaqra l-protest.

IS-SUR ANTOINE GALEA:  Hawnhekk qed jgħid li bagħat email dan u ma nqratx il-bid “successfully delivered and accepted for delivery”.  Qiegħda ċara fl-email hawnhekk.  
ONOR. JUSTYNE CARUANA:  Elabora ftit.  

IS-SUR ANTOINE GALEA:  F’liema sens, Onorevoli?  

THE CHAIRMAN:  L-Onor. Caruana qed tistaqsik biex meta qed tgħid li mhux vera, tgħid għaliex mhux vera.  

ONOR. JUSTYNE CARUANA:  Nużawha ħafna l-kelma “veritiera” imma trid tgħid għaliex.  

IS-SUR ANTOINE GALEA:  Għax hu ma kienx irċieva read receipt  u peress li ma rċeviex read receipt, għamel dik l-osservazzjoni.  Kien jirċievi read receipt, imbagħad ma rċeviex read receipt.  

ONOR. JUSTYNE CARUANA:  U l-istatements l-oħra li għedtilna qabel?  Għamilt si erba’ statements.

ONOR. BEPPE FENECH ADAMI:  Meta għedt li mhux veru li sejjaħt dak l-FPC meeting.

IS-SUR ANTOINE GALEA:  Mhux veru li sejjaħt FPC meeting.

ONOR. BEPPE FENECH ADAMI:    Għax...

IS-SUR ANTOINE GALEA:  Għax l-aħħar darba William Spiteri Bailey stess qalilkom hu għajjat il-meeting.  Lilkom stess qalha din b’mod ċar.  

ONOR. BEPPE FENECH ADAMI:  Għedt ukoll li mhux veru li tajt informazzjoni li ma kellekx tagħti.  Mhux veru għax...

IS-SUR ANTOINE GALEA:  Għax jekk hu kien qed jgħidli li ma rċeviex read receipt, jien għedtlu li għax ma bagħatx il-bid.  X’se ngħidlu?  Ngħidlu li rċevejtha?  

ONOR. OWEN BONNICI:  X’għedtlu?

IS-SUR ANTOINE GALEA:  Hu qalli li ma rċeviex read receipt u jien għedtlu “kif trid tirċievi read receipt jekk ma rċevejniex il-bid tiegħek?”  Jien inħoss li hemmhekk imxejt b’mod korrett.  

ONOR. JUSTYNE CARUANA:  Bir-rispett kollu, inti hawnhekk qed tixhed bil-ġurament.  Is-Sur Karl Camilleri wkoll xehed bil-ġurament ukoll.  Issa aħna lil min se nemmnu minnkom?  

IS-SUR ANTOINE GALEA:  Onorevoli,  jien qed nagħtik id-dokumenti.  

ONOR. JUSTYNE CARUANA:  Għax it-tnejn bil-ġurament qed tixhdu.  

IS-SUR ANTOINE GALEA:  Imma jien qed nagħtik id-dokumenti.  

ONOR. JUSTYNE CARUANA:  Jiġifieri trid tispjegalna daqsxejn.  

IS-SUR ANTOINE GALEA:  Onorevoli, jien qed nagħtik id-dokumenti.  Is-Sur Karl Camilleri x’tak?  Tak xi karti?

ONOR. JUSTYNE CARUANA:  Le, aħna smajnih jixhed.  

IS-SUR ANTOINE GALEA:  Imma jien qed nagħtik il-karti.  

ONOR. JUSTYNE CARUANA:  Is-Sur Karl Camilleri kellu xi dokumenti, qalilna li kien ħa xi dokumenti li s-Sur William Spiteri Bailey qalilna li mhux suppost ħa.  

IS-SUR ANTOINE GALEA:  Dik niġu għaliha aktar tard.  
ONOR. JUSTYNE CARUANA:  Imma fi x’ħin?

ONOR. BEPPE FENECH ADAMI:  Il-kumitat min kien isejħu?  Iċ-chairman?  Int kellek poter issejjaħ kumitat?  

IS-SUR ANTOINE GALEA:  Le, ma kellix poter.  

ONOR. BEPPE FENECH ADAMI:  Jiġifieri meta xi ħadd jgħid li inti sejjaħt il-kumitat, qed tgħid li ma stajtx tagħmilha int għax ma kellekx poter.

IS-SUR ANTOINE GALEA:  Ma stajtx nagħmilha, m’għandix poter nagħmilha.  L-allegazzjoni li Totsa ċempilli għax jien fid-dipartiment tal-finanzi mhijiex veritiera għax kif għedtilkom dan ġara għax in-numru dirett tat-telephone tiegħi qiegħed inkluż fit-tender document bħala l-contact person.  Dak huwa l-istatement fuq il-każ ta’ Totsa.  Naħseb jagħlaq…

ONOR. JUSTYNE CARUANA:  Jiġifieri l-laqgħa min għajjatha eżatt?  William Spiteri Bailey?  

IS-SUR ANTOINE GALEA:  Hekk qal hu.  

ONOR. JUSTYNE CARUANA:  Imma inti x’tgħid?  

IS-SUR ANTOINE GALEA:  Qed nikkonferma.  Mhux ovvja! 

ONOR. BEPPE FENECH ADAMI:  Hu qed jikkonferma x’qal William Spiteri Bailey l-aħħar darba.  

ONOR. LUCIANO BUSUTTIL:  It-tieni laqgħa min kien sejjaħha?  

IS-SUR ANTOINE GALEA:  Ifhimni, meta ċ-chairman irċieva din l-ittra u saret l-investigazzjoni tal-IT…

ONOR. LUCIANO BUSUTTIL:  Iċ-chairman irċieva din l-email?  

IS-SUR ANTOINE GALEA:  Iva.  

ONOR. LUCIANO BUSUTTIL:  You forwarded it lis-Sur Karl Camilleri.  

IS-SUR ANTOINE GALEA:  I forwarded it lis-CEO imma ċ-chairman irċeviha wkoll.  Tistgħu tarawha fl-ewwel faċċata.  

ONOR. JUSTYNE CARUANA:  Però indirizzata lilek.  

IS-SUR ANTOINE GALEA:  Iva, indirizzata lili u liċ-chairman at amc@enemalta.com u żewġ emails taċ-chairman, darbtejn bagħthielu liċ-chairman, jiġifieri mhux indirizzata lili biss, indirizzata liċ-chairman darbtejn.
  
ONOR. JUSTYNE CARUANA:  Kollox sew, indirizzata lilek u copied liċ-chairman.  Hux hekk?

IS-SUR ANTOINE GALEA:  Hekk hu.  Indirizzata lili u copied liċ-chairman.  Iva, qed jikteb lili għax jien kellimtu.  

ONOR. LUCIANO BUSUTTIL:  Min sejjaħha t-tieni laqgħa?  

IS-SUR ANTOINE GALEA:  Nerġa’ ngħid, iċ-chairman.  

ONOR. BEPPE FENECH ADAMI:  Fil-proċeduri li smajna hawnhekk, kien hemm ukoll min xehed, mingħalija l-Inġ. Philip Borg, fejn għamel allegazzjoni li wkoll tista’ tiġi interpretata bħala serja, li kien hemm numru ta’ consignments ta’ żejt fejn is-sulphur content, allura waħda mill-ispecs, ma kienx skont it-tender document.  X’inhu l-kumment tiegħek?  Qajmet il-punt l-Onor. Justyne Caruana, ġustament.

IS-SUR ANTOINE GALEA:   Issollevatu l-Onor. Caruana u pprova jirrispondi.

ONOR. BEPPE FENECH ADAMI:  Irrisponda.

IS-SUR ANTOINE GALEA:  Naħseb peress li ma kienx il-persuna idonea biex jirrispondi…

ONOR. BEPPE FENECH ADAMI:  Tista’ tirrispondi int?  Għalfejn ma kienx il-persuna idonea?  

IS-SUR ANTOINE GALEA:  Għax hu kien fuq petrol mhux fuq fuel oil u gas oil.  

ONOR. BEPPE FENECH ADAMI:  Jiġifieri inti qed tgħid li meta kien hawn is-Sur Philip Borg qed jixhed hawnhekk li l-Enemalta xtrat – u fhimt li għadha qiegħda tixtri – konsenji ta’ żejt li għandhom sulphur content, fil-fehma tiegħek, bir-rispett kollu lejn is-Sur Philip Borg, mhux il-persuna li tista’ titkellem fuq dan is-suġġett.  

IS-SUR ANTOINE GALEA:  Naħseb li qalha wkoll fit-testimonjanza tiegħu; qalha iktar minn darba.  

ONOR. BEPPE FENECH ADAMI:  Mela, inti l-persuna biex titkellem fuq dan is-suġġett?  

IS-SUR ANTOINE GALEA:  Ħa nkun ċar, il-persuna responsabbli jekk taċċettax il-fuel oil out of spec jew le, hija s-CEO tal-Korporazzjoni, Karl Camilleri, li kien ukoll head of petroleum.  Jiġifieri r-responsabilità kienet tiegħu.  

ONOR. BEPE FENECH ADAMI:  Però hija materja tal-kumitat.  Mhux hekk?  

IS-SUR ANTOINE GALEA:  Le, dak iż-żmien ma kenitx tiġi aċettata mill-kumitat, kien jiddeċidiha s-CEO.  Ovvjament kien jitkellem…  Fir-rapport li kien bagħtilkom l-internal auditor, hemm audit trail dettaljata tal-emails li seħħew.  Illum irċevejtuh?  Inti qed tistaqsini fuq ir-role tiegħi?  

ONOR. BEPPE FENECH ADAMI:  Jien qed ngħid li sar statement min persuna li, naqbel magħkom, hi stess ikkwalifikat li mhijiex l-iktar persuna idonea biex tispjega.  Jumejn wara hawn inti quddiemna u jien qed ngħidlek li ntqal li l-Enemalta kienet tixtri, jew jista’ jkun kien hemm istanzi fejn l-Enemalta xtrat, petroleum li kellu a higher sulphur content.  Fhimt ukoll li jista’ jkun li din il-proċedura għadha hemmhekk sal-lum.  Tista’ tgħidli x’inhi l-opinjoni tiegħek fuq statement bħal dan u in vista ta’ dan l-istatement u in vista tal-fatt li għadek fl-Enemalta ħadtux xi miżuri, jew irreaġixxejtux għal din l-istqarrija.  

IS-SUR ANTOINE GALEA:  Inti qed tirriferi għall-każ li beda għall-kunsinna ta’ Trafigura li seħħet bejn l-1 ta’ Frar 2011 u t-3 ta’ Frar 2012.  Jidhirli li kien hemm ħames każi fejn kien hemm kunsinni off-spec.  Naħseb li l-ewwel irrid nibda biex nagħti background tas-suq dak iż-żmien.  M’iniex qed ngħid li se niskolpa lil xi ħadd imma se nagħti background ta’ x’kien hemm dak iż-żmien.  Fl-2011, kien hemm l-Arab Spring fejn allura kien hemm ribelljoni sħiħa fil-pajjiżi Għarab u l-iktar mod sinifikanti li jeffettwa l-prezz u l-kwalità tas-sulphur kien il-Libja.  Hemmhekk kien hemm sitwazzjoni fejn supplier li kellu premium grade low sulphur oil ħareġ mix-xena.  Kien hemm imbagħad is-sitwazzjoni fejn ftit qabel nofs Ġunju, kien hemm it-terremot f’Fukushina l-Ġappun fejn tsunami kaxkar faċilità nukleari importantissima tal-Ġappun li kienu reliant fuqha.  

ONOR. OWEN BONNICI:  Ħa nistaqsi kjarifika, mhux biex ninterrompik.  Jiġifieri mil-Libja kien hemm possibililtà li wieħed jixtri low sulphur oil?  

IS-SUR ANTOINE GALEA:  Il-Libja huwa produttur li għandu a very good quality of oil.  Jekk il-Libya titlaq from the market, il-low sulphur fuel oil, se jiskarsa.  

ONOR. OWEN BONNICI:  Bħala stat ta’ fatt – jien naqbel miegħek imma ħa nerġa’ nistaqsik għax kien hawn min merieni –  inti taqbel li mil-Libja wieħed seta’ jixtri low sulphur oil jew fuel?  

IS-SUR ANTOINE GALEA:  Inti qed tgħid ir-replika ta’ dak l-arranġament.  

ONOR. OWEN BONNICI:  Mill-ewwel indunajt.  

IS-SUR ANTOINE GALEA:  Ma tridx tkun bravu ħafna.  Hemm affarijiet politiċi; il-Libja huwa pajjiż partikolari u ma nafx l-intriċi interni tal-Libja.  Irrid inkun daqsxejn prużuntuż biex ngħidlek iva jew le.  Però ovvjament il-Libja għandha żejt ta’ kwalità għolja ħafna.  Meta dan telaq mill-grid internazzjonali u ma baqax jissuplixxi ż-żejt, il-kwalità…

ONOR. OWEN BONNICI:  Mela ħalli nikkjarififkaw ftit.  Qed nirriferu għad-deċiżjoni tal-2003 li l-pajjiż ma jibqax jixtri żejt mil-Libja u r-raġuni li hemm fil-Minuti hija li l-kwalità taż-żejt huwa għoli fis-sulphur content.  Dik hija r-raġuni uffiċjali li ngħatat f’dawk il-Minuti.  Kompli, Sur Galea.  

ONOR. BEPPE FENECH ADAMI:  Jekk trid kompli, kompli, imma qabel konna qegħdin nibnu argument u din it goes at a bit of a tangent.  Kompli ftit, jekk jogħġbok, fuq dik il-kunsinna f’dak il-perjodu.  

IS-SUR ANTOINE GALEA: Ħalli nkompli ngħid x’kien il-background.  Imbagħad kien hemm it-tsunami ta’ Fukushima fejn telqet from the grid in-nuclear capacity li tipproduċi l-enerġija fil-Ġappun però peress li l-Ġappun huwa pajjiż sinjur ħafna, kellu power stations tal-fuel oil lesti biex jaħdmu u x’ħin raw li ma kellhomx enerġija min-nuclear stations beda jixtri low premium fuel oil u kaxkar is-supply tal-fuel oil kollu kważi mondjali.  Għax il-Ġappun, għalkemm huwa pajjiż żgħir bħala ġeografija, huwa pajjiż b’saħħa ekonomika enormi.  Allura Trafigura spiċċat ma bdiet tissupplixxina b’żejt darba wara l-oħra off-spec.  Dan ikkawża problemi lill-Enemalta.  

ONOR. BEPPE FENECH ADAMI:  Imma dan kif jinkwadra f’dan il-background li għadek kif semmejt?  Jagħmel sens?  Inti għamiltilna l-premessi ta’ Fukushima u tal-Libja biex jiġġustifikaw din il-possibilità?  

IS-SUR ANTOINE GALEA:  Le, mhux biex jiġġustifika xejn.  Jien qed ngħid li kien hemm kuntest, m’iniex qed niġġustifika lil Trafigura, bl-ebda mod; għedtha fil-bidu, forsi ma kontx ċar.  Ma jien qed niġġustifika bl-ebda mod lil Trafigura.  

ONOR. BEPPE FENECH ADAMI:  Però Trafigura kienu jużaw dan l-argument biex jiġġustifikaw?  

IS-SUR ANTOINE GALEA:  Iva, kienu jiktbu lis-CEO u kienu jsemmu ż-żejt tal-Libja u darba minnhom semmew anke l-Ġappun.  

ONOR. BEPPE FENECH ADAMI:  Hija skuża jew setgħet kienet realistika?
IS-SUR ANTOINE GALEA:  Kienet realistika, però l-Enemalta, jekk għandha kuntratt bil-0.7% ma tistax taċċetta...  Veru li  għandek problema imma trid titlob rimedji lis-supplier.  

ONOR. BEPPE FENECH ADAMI:  Jiġifieri qed nifhem sew li Trafigura kienu aware li qed ikunu off-spec imma tawkom spjegazzjoni għalxiex kienu off-spec?

IS-SUR ANTOINE GALEA:  Iva, tawna spjegazzjoni u waqfu hemm, jiġifieri rimedji ma tawniex.  

ONOR. CHRIS AGIUS:  Jeżisti rimedju?  Jekk inti xtrajt fuel oil b’ammont ta’ sulphur u ġie off-spec imma jkun għadu ma nħattx, hemm riimedju sabiex…

IS-SUR ANTOINE GALEA:  Ir-rimedju…

ONOR. BEPPE FENECH ADAMI:  Ir-rimedju kellu jkun li jsib skont l-ispec.  

IS-SUR ANTOINE GALEA:  Għandek żewġ choices.  Bis-security of supply, biex tibblendjah trid żejt b’sulphur baxx u huwa daqsxejn problema.  Meta tiġi kunsinna, kien ikollna low stocks u kienu qed jiġu aċċettati darba wara l-oħra.  Li mbagħad ġara huwa li jien fil-fatt dħalt fix-xena fl-aħħar nett kważi, jiġifieri jidhirli bejn l-“Emerald” u n-“Nord Fast”, u kont ktibt lis-Sur Karl Camilleri fis-17 ta’ Awwissu 2011 fejn għedtlu hekk:  

“We cannot pay for 0.7% sulphur when we are receiving consignments close to 1% sulphur. As head of petroleum and CEO in conjunction with Peter and myself, you have an obligation to request a credit note for the difference.  However, I agree with Peter...”.

ONOR. BEPPE FENECH ADAMI:  Min hu Peter?  

IS-SUR ANTOINE GALEA:  L-Inġinier Peter Grima huwa ċ-chief technical officer (CTO) li qabel l-email tiegħi kien qallu to seek legal advice ħalli jara x’rimedji jagħtih il-kuntratt fuq din.  Jien komplejt ngħidlu:

“However, I agree with Peter, that we should seek legal advice before taking any initiative.”  

Jiġifieri jiena, malli kont…

ONOR. CHRIS AGIUS:  Inti għedtlu biex jitlob għal credit note.  Ta’ kemm ammonti?  

IS-SUR ANTOINE GALEA:  Fil-verità meta ċċekkjajna l-kuntratt, dan ma kienx jipprovdi għal liquidation of damages jiġifieri jien hemmhekk ma kontx korrett meta tlabt kreditu.  Liquidation of damages ma stajniex nitolbu għax ma kenux kontemplati fil-kuntratt.  Ovvjament jien tfajtha mill-ewwel għax x’ħin rajt dak il-1% ikkonċernajt ruħi.  Tinsewx li fl-emails ta’ qabel ma kontx qed inkun ikkupjat b’mod assidwu l-ħin kollu – mingħalija xi waħda kelli – u meta dħalt fiha mill-ewwel għedt li hemm bżonn li we draw the line.  Però mbagħad, meta ċċekkjajna, sibna li ma kienx hemm possibilità ta’ liquidation of damages u allura jien ħassejt li l-unika soluzzjoni kienet li niċċarġjawh multa.  

ONOR. JUSTYNE CARUANA:  Jien staqsejtha dan lis-Sinj. Mercieca.  Intom ħriġtu b’multa ta’ $0.25 miljun.  Naqblu?  

IS-SUR ANTOINE GALEA:  Naqblu.  

ONOR. JUSTYNE CARUANA:  Kif ħriġtu b’din il-multa ta’ $0.25 miljun?  Kif ikkalkulajtuha?  Minn kliemha jidher li inti kkalkulajtha.  
IS-SUR ANTOINE GALEA:  Le, hi ma qalitx hekk.  

ONOR. JUSTYNE CARUANA:  Imma jiena hekk interpretajtha.  

IS-SUR ANTOINE GALEA:  Forsi interpretajtha ħażin.  

ONOR. JUSTYNE CARUANA:  Issa rrid nismagħha mingħandek.  

IS-SUR ANTOINE GALEA:  La liquidation of damages ma stajtx nagħmel –  u biex tikkalkula s-sulphur għandek issues għax il-0.7% mhuwiex ikkwotat fil-Platts allura għandek subjectivity enormi biex tikkalkula d-differenza – li kont issuġġerejt lis-Sur Karl Camilleri kien li nimmultawhom $0.25 miljun – u l-multa ma kenitx jekk jaqblu jew ma jaqblux, nimmultawhom – u sussegwentement nagħmlulhom multa li jekk jerġgħu jiġu off-spec niċċarġjawhom $400,00 u kien hemm l-idea li jiġi ċċarġjat $400,000 għal kull kunsinna li tiġi off-spec.  Imma biex inkun ċar, meta tkellimt ma’ Mark Russell ta’ Trafigura, fil-preżenza ta’ uffiċjali oħra tal-Enemalta, m’għedtlux hekk.  Jien għedtlu biex ma joqgħodx jiġina bl-iskuża iżjed tal-Libja u tal-Ġappun u għedtlu li hu se jiġi b’off-spec oħra għandu multa ta’ €400,000 u jekk jiġi b’oħra he’s out, nitterminawlu l-kuntratt.  U din qed ngħidha hawn u ktibtha.  Meta Karl Camilleri qalli:  

“You have not reported to me the outcome of the meeting with Trafigura.  Can you let me know?”.  

Jien għedtlu, fit-3 ta’ Ottubru:  

“There’s nothing to report.  I told him that if he falters in quality again, he will receive a minimum…”

Għax irrid ngħid li l-$400,000 kienet minimu, hemm imbagħad consequential damages. Intom avukati u jekk taqraw il-kuntratt tagħmlu l-konklużjonijiet tagħkom immedjatament.  Komplejt:

“…of $400,000 and a kick in the butt.” 

U hawnhekk skużawni għax kont colloquial ħafna.  

“He is to forward to you a draft agreement on these lines.” 

Jiġifieri jiena kont dirett b’mod assolut, kont ċar u naħseb kont assertiv ma’ Trafigura.  Fil-fatt, meta intervjenejt jiena, wara n-“Nord Fast” ma kienx hemm iktar off-spec oil.  

ONOR. JUSTYNE CARUANA:  Ċert?  

IS-SUR ANTOINE GALEA:  Inti semmejt is-sodium.  Jiena fuq sodium ma dħaltx għax jien m’iniex il-bniedem tekniku u lanqas naf x’inhu sodium biex inkun ċar.  

ONOR. JUSTYNE CARUANA:  Lanqas jien, imma rriċerkajt u ma naħdimx mal-Enemalta.  

IS-SUR ANTOINE GALEA:  Jiena r-responsabilità tiegħi hija fuq finanzi u ma nistax nieħu r-responsabilità tas-CEO.  Jiena fuq li għamilt jien nista’ nitkellem.  

ONOR. BEPPE FENECH ADAMI:  Jiena qed nitolbok twieġeb safejn taf, jekk ma tafx, għid li ma tafx.  

IS-SUR ANTOINE GALEA:  Mhux hekk; safejn naf jien.  Onorevoli, jiena qed ngħidlek li meta ntervjenejt jiena s-sitwazzjoni ġiet prattikament solvuta.  Ovvjament l-issue kienet li jekk inti taċċetta dawn il-kunsinni, u jekk within 30 days ma tagħmilx il-claim tiegħek, inti m’għandekx claim u allura jien ma stajtx nikklejmja tal-passat u ħriġt bi $0.25 miljun multa, b’mod qawwi, jiġifieri ma kienx hemm diskussjoni, għamiltha ċara li dawk se jinqatgħu.  Jekk Trafigura ma redux jaċċettawhom, allura jfittxuna.  It-tieni kienet li, jekk ma jiġux in order, kien hemm determinazzjoni min-naħa tiegħi b’mod mill-iktar assolut li jiġi ttermiant il-kuntratt u ktibtha fl-emails iktar minn darba.  

ONOR. JUSTYNE CARUANA:  Din qed tgħid lil Karl Camilleri x’għedt lil Mark Russell.  Issa fejn inti qed tgħidlu dawn l-affarijiet hemm xi email bil-miktub, jew dan kollu kien verbali?  

IS-SUR ANTOINE GALEA:   Qrajthomlok l-emails, tal-0.7%…

ONOR. JUSTYNE CARUANA:  Jien emails sibt mingħandek lil Karl Camilleri fejn qed tgħidlu “I told him that”.  Issa  you told him that, verbalment jew bil-miktub?  

IS-SUR ANTOINE GALEA:  Le, jien għedthielu verbalment, m’għamilthiex bil-miktub.  Jien kont qed nirrapporta x’għedt imma ovvjament meta ktibt lil Karl Camilleri naħseb ma kontx nissapponi li se niiġi hawn u se ngħidilkom biha, jiġifieri ma kontx qed nemmen li xi darba din se tiġi sollevata u se niġi hawnhekk fid-9:00 p.m. nitkellem fuqha!  Jiġifieri naħseb li hija ċara!  Jiena s’hemmhekk nista’ nissoleva u l-każ fejn dħalt jiena fuq tas-sulphur naħseb li rrispondejt.  

ONOR. OWEN BONNICI:  Sur Galea, fuq il-liquidation of damages, kif wasslu għall-fatt li l-Enemalta ma kellhiex dritt.  Ħadt parir legali?  Jekk fil-kas, mingħand min?  

IS-SUR ANTOINE GALEA:  Niftakar li kien hemm parir legali li jgħid li ma kellniex dritt għal liquidation of damages.  

ONOR. OWEN BONNICI:  Mingħand min?  Mingħand xi ditta? Mingħand inhouse lawyers?  

IS-SUR ANTOINE GALEA:  M’iniex ċert jekk kenux internal jew outside lawyers.

ONOR. OWEN BONNICI:  Forsi tkun tista’ tivverifikalna għal darb’oħra. Li m’hemmx dritt għal likwidazzjoni tad-danni qed naraha daqsxejn...  Imma rridu naraw il-parir.  

IS-SUR ANTOINE GALEA:  Dik ma kenitx ir-responsabilità tiegħi u allura ma nistax nirrispondik.  

ONOR. BEPPE FENECH ADAMI:  Ir-rapport tal-Awditur jagħmel il-propsota li l-mod ta’ kif isiru l-laqgħat tal-FPC jista’ jitjieb kemm-il darba jkun hemm recording tal-laqgħat biex meta jinqalgħu każijiet bħal m’għandna llum, ikun hemm dan ir-recording.  Nixtieq nistaqsik x’inhi l-opinjoni tigħek dwar dan u in vista tal-fatt li inti għadek fl-Enemalta llum, ġietx diskussa din il-proposta fl-Enemalta u x’pożizzjoni sal-lum qed tieħu l-Enemalta dwarha.  

IS-SUR ANTOINE GALEA:  Il-kumment tagħna – u ktibnih bil-miktub lill-Awditur – kien li aħna ħassejna li peress li hemm an independent observer fil-persuna tal-Perit Michael Falzon, din tar-recording m’għadhiex rilevanti.  Nerġa’ ngħid li llum hemm persuna tal-integrità tal-Perit Falzon bl-assertiveness u bil-kapaċità li jesprimi ruħu anke f’artikli u għandu kuntatti kemm irid biex jissolleva u jqajjem issues u għamilna l-kumment li dik il-preżenza kienet qed tagħti ċertu garanziji.  Dik hi l-pożizzjoni li konna ħadna dak iż-żmien.  At this stage l-Enemalta qed tistenna li tispiċċa d-diskussjoni f’dan il-Kumitat imbagħad tieħu d-deċiżjonijiet li għandha tieħu.

ONOR. BEPPE FENECH ADAMI:  Fil-fehma tiegħek jiġi ppreġudikat it-tendering process kieku kellu jiġi rekordjat?

IS-SUR ANTOINE GALEA: Ma naħsibx li t-tendering process jiġi preġudikat.  Naħseb ikun hemm problema li...

ONOR. BEPPE FENECH ADAMI:  Id-deliberation process.

IS-SUR ANTOINE GALEA:  Bin-negozjati forsi jkollok daqsxejn problema.  

ONOR. BEPPE FENECH ADAMI:  M’intix l-ewwel wieħed li esprimejt l-opinjoni li kemm-il darba l-laqgħat tal-FPC jiġu rrekordjati, jista’ ma jgħinx...

IS-SUR ANTOINE GALEA:  Naħseb li anke l-Awditur qalha din, jiġifieri fil-verità naħseb b’responsabbiltà kien....

ONOR. BEPPE FENECH ADAMI:  Naf x’qal.  Jien qed nistaqsi lilek taqbilx miegħu.

IS-SUR ANTOINE GALEA:  Jien naqbel miegħu b’mod assolut.

ONOR.  BEPPE FENECH ADAMI:  Ħalli nieqaf hawnhekk għalissa.

THE CHAIRMAN:  L-Onor. Owen Bonnici.

ONOR. OWEN BONNICI:  Ħalli nagħmel ftit domandi preliminari, imbagħad ikomplu l-kollegi tiegħi.  Sur Galea, inti qabel dħalt fl-Enemalta fl-2009 kont taħdem il-WSC.  Taqbel miegħi li l-Enemalta u l-WSC jikkollaboraw ħafna flimkien u allura mhux eżattament dħalt f’ambjent li kien estraneu għalik?

IS-SUR ANTOINE GALEA:  Naqbel.  

ONOR. OWEN BONNICI:  Inti relazzjoni mil-lat ta’ xogħol mas-Sur Pandolfino kellek?  Jiġifieri inti kont il-WSC u hu kien l-Enemalta qablek.

IS-SUR ANTOINE GALEA:  Kelli ovvjament, kont nafu.

ONOR. OWEN BONNICI:  Inti qabel kont il-Corinthia imbagħad għaddejt il-WSC fl-2001.  Fl-2001 inti kellek idea tal-FPC?  Kont taf li jeżisti dan il-kumitat?

IS-SUR ANTOINE GALEA:  Kont naf li kien hemm proċess ta’ kif jinxtara, però il-format u kif ma kontx naf.  

ONOR. OWEN BONNICI:  Imma li hemm kumitat kellek idea?

IS-SUR ANTOINE GALEA:  Ma nafx x’kelli dak iż-żmien biex inkun onest.  Ma niftakarx x’kelli dak iż-żmien.  

ONOR. OWEN BONNICI:  L-idea li kellek ta’ kif jinxtara ż-żejt qabel ma dħalt l-Enemalta, inbidlet wara li dħalt taħdem l-Enemalta?  

IS-SUR ANTOINE GALEA:  Naħseb li l-idea kienet vaga wisq biex jiena nikkomparaha mar-realtà u peress li qatt ma rajtha ma kkonċepejtx eżattament kif kien il-proċess.  Ma qgħadtx nagħmel comparison bejn il-konċezzjoni tiegħi u r-realtà.  

ONOR. OWEN BONNICI: Milli nista’ nifhem, kellek idea...

IS-SUR ANTOINE GALEA:  Vaga.

ONOR. OWEN BONNICI:  Is-Sur Pandolfino tak handover qabel telaq?

IS-SUR ANTOINE GALEA:  Iva.

ONOR. OWEN BONNICI: U kemm kien twil dan il-handover?

IS-SUR ANTOINE GALEA:  Ma niftakarx eżatt għax jiena kont ġej u sejjer il-WSC u l-handover kienet on and off, jiġifieri ma kenitx kontinwa.

ONOR. OWEN BONNICI:  Imma dam xahar dan il-handover?  Dam sitt xhur?

IS-SUR ANTOINE GALEA:  Ma damx sitt xhur, naħseb li dam bejn ġimgħatejn u tliet ġimgħat jekk niftakar sew.

ONOR. OWEN BONNICI: Inti għedt li kont tafu qabel.  Kien qallek fejn kien sejjer?  

IS-SUR ANTOINE GALEA:  Jidhirli li kont naf li mar mal-Island Bunker Oils Limited (IBOL).  

ONOR. OWEN BONNICI:  U kont taf għax kellek hu jew għax kienet the talk of the town?

IS-SUR ANTOINE GALEA:  Ma niftakarx eżatt, jista’ ikun qalli hu u jista’ ikun qalli ħaddieħor.  Ma nafx eżatt.  Jidhirli li sirt naf minn ħaddieħor, però m’iniex ċert ħa inkun fair.

ONOR. OWEN BONNICI:  Inti kif sirt taf biha din il-vacancy fl-Enemalta?

IS-SUR ANTOINE GALEA:  Kien hemm lateral move.  Kien avviċinani s-CEO tal-WSC u qalli li kien hemm emerġenza fl-Enemalta u xtaquni mmur...

ONOR. OWEN BONNICI:  Qallek li kien hemm emerġenza?

IS-SUR ANTOINE GELA:  Iva, qalli li kien hemm emerġenza.  Kif għidtlek, kien hemm emerġenza fis-sens li kien se jitlaq Pippo.  Kien hemm ukoll – kif għedtlek qabel – eżodu sħiħ fid-dipartiment tal-finanzi u allura kien hemm din il-famuża emerġenza.  

ONOR. OWEN BONNICI:  Jiġifieri huma ddeskrivewhielek bħala emerġenza.

IS-SUR ANTOINE GALEA:  Forsi ma qalulix il-kelma “emerġenza”, imma qaluli li għandhom problema u jekk kontx lest nikkonsidra li mmur hemmhekk.

ONOR. OWEN BONNICI:  U min kienet din il-persuna li qaltlek hekk?  

IS-SUR ANTOINE GALEA:   Mingħalija kien Mark Muscat li kien is-CEO tal-WSC.  

ONOR. OWEN BONNICI: Jiġifieri Mark Muscat ġie fuqek u qallek “isma’ Antoine, hemm “din” id-diffikultà fl-Enemalta”...

IS-SUR ANTOINE GALEA:  Kienu qed jgħidulu għax hu ma kienx jafx; hu kien CEO tal-WSC.

ONOR. OWEN BONNICI:  Però irrappurtalek x’qalu lilu.  

IS-SUR ANTOINE GALEA:  Eżattament.

ONOR. OWEN BONNICI:  U inti ma rajthiex daqsxejn riskjuża li kulħadd kien sejjer ‘l hemm u inti tmur hemmhekk?  

IS-SUR ANTOINE GALEA:  Le, għal bidu ma ħadthiex...  Jien mhux li kont entużjast bl-idea.

ONOR. OWEN BONNICI:  Jiġifieri qed tagħti x’tifhem li inti ġejt, mhux imġiegħel imma forsi...

IS-SUR ANTOINE GALEA:  Le, ma kontx imġiegħel.  Però peress li kien hemm ix-xewqa li kien hemm bżonn....  Ngħid il-verità ħassejt obbligu li mmur hemmhekk.  M’iniex qed ngħidlek li xi ħadd ġegħelni, però kienet ...

ONOR. OWEN BONNICI:  Qed tgħid li ma ġegħelukx imma lanqas qed tgħid li kont ferħan li tmur hemmhekk.

IS-SUR ANTOINE GALEA:   Tkun ferħan fl-Enemalta ftit diffiċli!

ONOR. OWEN BONNICI: Imma għaliex?

IS-SUR ANTOINE GALEA:  Dejjem tissemma fl-aħbarijiet ta’ kuljum.  Naħseb huwa job prekarju, diffiċli u antipatiku.   Onor. Bonnici, biex nagħtik daqsxejn idea, jiena kont immexxi dik li llum hija ARMS Ltd. u kont immexxija without a structure, mentri llum hemm struttura, hemm financial controller, hemm managers....  

ONOR. OWEN BONNICI:  U m’iniex impressjonat li marret għall-aħjar.

IS-SUR ANTOINE GALEA:  Fil-fatt hawnhekk għandi editorjal ta’ “The Times” f’idejja li jgħid kemm fi żmieni kienet tmur tajjeb.  Kelli span of control fuq minn 150 ruħ fil-WSC.  L-Enemalta m’għandhiex 150 ruħ, forsi għandi 25 ruħ fil-finanzi, però l-iskabrożità u r-riskji li hemm fl-Enemalta compared mal-WSC huma....

ONOR. OWEN BONNICI:  Allura x’wasslek biex tmur hemm?  Aħfirli jekk qed nagħfas ħafna fuq din id-domanda, imma rrid nifhem għax smajna xhieda hawnhekk ta’ min qal li meta mar – qed nirriferi għas-Sur Spiteri Gingell –....

IS-SUR ANTOINE GALEA:  Jien ovvjament ma kontx naf l-entità tal-problema, imbagħad ovvjament meta mort hemmhekk bdejt ninduna biha.  Kont naf li għandhom problema però ma kontx naf kemm hi kbira.

ONOR. OWEN BONNICI:  Però ma daħkux bik, ma qalulekx li hemm qawsalla ta’ kuluri u dawn l-affarijiet kollha.

IS-SUR ANTOINE GALEA:  Le, ma daħkux bija.  

ONOR. OWEN BONNICI:  Qalulek ċar...

IS-SUR ANTOINE GALEA:  Qaluli ċar, però biex inkun fair ma qalulix il-verità kollha ċara kristall.  Jiġifieri kien hemm ħafna ponot, toqob, eċċ. li ma qaluhomlix, però ovvjament qaluli li hemm problema.  Jiġifieri ma nistax ngħid li qarrqu bija.  

ONOR. OWEN BONNICI:  U meta mort hemmhekk fl-2009 x’sitwazzjoni sibt?  Jiġifieri dak li qalilna s-Sur Spiteri Gingell li kien hemm din is-sitwazzjoni daqshekk ħażina huwa veru?

IS-SUR ANTOINE GALEA:  Kif għedt – u anke qrajtilkom ir-rapport ta’ PwC – kien hemm l-accounts li kienu ilhom ma jiġu ppubblikati sentejn, tlieta.  Kien hemm issues kbar fuq manpower, jiġifieri l-manpower hemmhekk kienet litteralment sparixxiet.  

ONOR. OWEN BONNICI:  Jiġifieri fil-fehma tiegħek is-Sur Spiteri Gingell ma esaġerax.  

IS-SUR ANTOINE GALEA:  Fir-rigward tal-finanzi żgur ma esaġerax.  
ONOR. OWEN BONNICI: Imma għaliex kien hemm din is-sitwazzjoni daqshekk terribbli fl-Enemalta?

IS-SUR ANTOINE GALEA:  Jiena fhimt li l-Enemalta dak iż-żmien ippruvat tagħmel recruitment qawwi ta’ management, middle  management, etc., il-finanzi daħlu f’dik ir-recruitment u min-naħa tal-Enemalta ma saritx order of priority imma tefgħu kollox f’daqqa.  Ovvjament meta l-Finanzi raw lista daqshiex u bl-Enemalta titlef il-flus...    Kif għedt qabel, ma nistax ngħid li Karl Camilleri m’għamel xejn għax kien qed jagħmel meetings kontinwi biex jipprova jsolvi s-sitwazzjoni u anke bl-appoġġ taċ-chairman, però I had to wire fence the problem u lil Alfred Camilleri, Segretarju Permanenti fil-Ministeru għall-Finanzi, nispjegalu l-problema tal-finanzi in isolation, imbagħad within a month or two  bdejna naraw ċaqlieq. 

ONOR. OWEN BONNICI:  Meta inti mort l-Enemalta....

IS-SUR ANTOINE GALEA:  Din ma kontx nafha li kien hemm freeze fuq ir-recruitment, ma qaluhilhiex.

ONOR. OWEN BONNICI:  Inti meta mort il-kundizzjonijiet tax-xogħol tiegħek tjiebu jew baqgħu l-istess?

IS-SUR ANTOINE GALEA:  Tjiebu għax ovvjament ir-riskju....  

ONOR. OWEN BONNICI:  Qed nipprova nifhem għalfejn mort.

IS-SUR ANTOINE GALEA:  Tjiebu.  Ħadt il-pakkett li kellu s-Sur Pippo Pandolfino.  

ONOR. OWEN BONNICI:  Mil-lat ta’ struttura finanzjarja, kien hemm struttura finanzjarja li tħalliet taqa’ biċċiet, jew inkella l-Enemalta ma żviluppatx mal-ħteġijiet taż-żmien?  Ma nafx jekk iniex qed ninftiehem.  Hemm qbil li meta inti mort hemmhekk sibt sitwazzjoni finanzjarja terribbli.

IS-SUR ANTOINE GALEA:  Fil-finanzi.

ONOR. OWEN BONNICI:  Jiġifieri apparti d-dejn, l-aġġettivi li ntużaw hawnhekk għal dak li huwa financial structure huma diffiċli u inti qed taqbel magħhom.  Dan kien riżultat ta’ deterjorazzjoni maż-żmien jew għax qatt matul iż-żmien l-Enemalta ma bniet il-capacity li kellha bżonn?

IS-SUR ANTOINE GALEA:  Naħseb li ġara kien bejn l-2008 u l-2009.  Fil-fatt fl-2008 naħseb kien hemm struttura mhux ħażin, però bejn l-2008 u l-2009 bdew jitilqu l-accountants u l-clerks wieħed wara l-ieħor u ovvjament kien hemm issue fuq l-istruttura tal-finanzi.

ONOR. OWEN BONNICI:  Jiġifieri inti qed tagħtini x’nifhem li kien hemm żmien fejn is-sitwazzjoni fejn ma kenitx daqshekk imwiegħra, imbagħad ġiet imwiegħra?  

IS-SUR ANTOINE GALEA:  Għax telqu n-nies.  Kien hemm żmien fejn it-taqsima tal-finanzi kienet well equipped, imma mbagħad jekk jibdew jitilqulek in-nies wieħed wara l-ieħor....

ONOR. OWEN BONNICI:  Għalfejn ma kienx sar replacement tagħhom?

IS-SUR ANTOINE GALEA:  Kif għedtlek, kien hemm freeze fuq ir-replacement minħabba din l-issue mal-Finanzi.  Biex tagħmel recruitment trid ikollok il-go ahead tal-Finanzi.

ONOR. OWEN BONNICI:  Nista’ ngħid anke mill-esperjenza tiegħi li d-diffikultà kbira tkun jekk inti toħloq pożizzjoni ġdida, tgħid li pereżempju għandek bżonn risk analyst biex timla’ dik il-pożizzjoni ġdida, imma biex inti tirriplejsja –  għallinqas mill-esperjenza tiegħi u hawn l-Onor. Jason Azzopardi li kien ministru – hija ferm inqas diffiċli komparata ma’ li toħloq il-ġdid. 

IS-SUR ANTOINE GALEA:  Dak iż-żmien fhimt – jien ilħaqtha fl-aħħar – li anke biex tirriplejsja kienet  issue.

ONOR. OWEN BONNICI:  U għaliex kienet issue biex tirriplejsja?

IS-SUR ANTOINE  GALEA:  M’għandix idea.  Jien bħalek nifhimha.  Jiena fhimt, peró ma nistax nikkonferma mija fil-mija għax ma kontx hemmhekk, li kien hemm talba forsi ftit qawwija għal strutturi ta’ managers, etc. tal-korporazzjoni in ġenerali, tat-taqsima tal-finanzi kienu mdaħħla f’din l-istruttura u allura din l-istruttura li tant kienet qed tinkwieta lill-Finanzi was rejected en bloc, ma saritx prioritisation ta’ liema hi l-problema, allura ġiet maqtula en bloc, imbagħad ovvjament bdiet tikkawża l-problemi.  

ONOR. OWEN BONNICI:  Id-deċiżjonijiet min ħadhom, jiġifieri din tal-qatla, li qatluha en bloc?

IS-SUR ANTOINE GALEA:  Mill-Finanzi, però ma nafx l-isem u l-kunjom tal-persuna.  Jiena kont kellimt lil Alfred Camilleri biex niżblukkaha, spjegajtlu s-sitwazzjoni u within a month bdejna naraw approvals ġejjin.  

ONOR. OWEN BONNICI:  Ameljoramenti jiġifieri.  

IS-SUR ANTOINE GALEA:  Iva, tant li daħħalna l-SAP f’Jannar tas-sena ta’ wara.  

ONOR. OWEN BONNICI:  Meta bdejt inti bħala CFO fl-2009, min kien iċ-chairman tal-Enemalta?

IS-SUR ANTOINE GALEA:  Is-Sur Alex Tranter. 

ONOR. OWEN BONNICI:  Inti lis-Sur Tranter ilħaqtu, bejn wieħed u ieħor, għal ftit xhur hux hekk?  Kemm bejn wieħed u ieħor?  Sena?  Tmien xhur?

IS-SUR ANTOINE GALEA:  Xi ħaġa hekk.

ONOR. OWEN BONNICI:  X’relazzjoni kellek mas-Sur Tranter?

IS-SUR ANTOINE GALEA:  Normali, bejn chairman u impjegat.

ONOR. OWEN BONNICI:  Fl-FPC is-Sur Tranter x’parti kien jilgħab?  Xi rwol kien jilgħab?  Rwol determinanti?  Rwol passiv?  

IS-SUR ANTOINE GALEA:  Kien iċ-chairman, ma jistax ikollu rwol passiv.  Rwol attiv.

ONOR. OWEN BONNICI:  Qed nistaqsi dan għax kien hemm aħbar f’ġurnal li jikkwota s-soltu l-ħabib tiegħi l-Onor. Fenech Adami – qed nantiċipah u qed nistaqsihielek jien –  fejn ġie kkwotat sors li tkellem ma’ “The Times” fejn qal li s-Sur Tranter, fejn jidħol ix-xiri taż-żejt, kien imexxi kollox hu.  X’inhuma l-ħsebijiet tiegħek għal din l-akkuża li dehret f’artiklu tal-ġurnalista Ivan Camilleri?

IS-SUR ANTOINE GALEA:  Jidhirli li f’dak l-artiklu ma semmiex persuni, mingħalija qal “the chairman”.  Ma jidhirlx li semma lil Tranter, però m’iniex mija fil-mija ċert.

ONOR. OWEN BONNICI:  Imma kien qed jirriferi għal dak il-perjodu.

IS-SUR ANTOINE GALEA:  Li nista’ ngħid jien hu li f’dawn iċ-ċirkostanzi meta kien isir negozjati tal-bid, il-bids kienu jiġu ċċirkolati lill-membri kollha u kien jikkonsulta.  Jiena ovvjament ma nistax nikkummenta fuq dak li qal ħaddieħor.  Jista’ ikun li l-persuna qed jindika għaliex kien jirċievi l-bids iċ-chairman u allura qed jgħid li kien protagonist, però milli rajt jien kien dejjem jikkonsulta u qatt ma rajt li qabad u ħa deċiżjoni mingħajr ma kkonsulta, biex inkun fair ma’ kulħadd.  

ONOR. OWEN BONNICI:  Inti dħalt fl-operat tal-Malta Oil Bunkering Corporation (MOBC)?

IS-SUR ANTOINE GALEA:  L-MOBC ma taqax taħt l-Enemalta, jiġifieri qatt ma dħalt fiha u ma naf prattikament xejn fuqha.  Naf li jaf kulħadd.

ONOR. OWEN  BONNICI:  Jiġifieri basic knowledge, imma m’għandekx xi tip ta’ relazzjoni professjonali jew ma kellek qatt relazzjoni professjonali mal-MOBC.

IS-SUR ANTOINE GALEA:  Ġieli krejna xi storage mingħand l-MOBC, jiġifieri dak it-tip ta’ relazzjoni ta’ pagamenti, eċċ.  li hija normalissima.

ONOR. OWEN BONNICI:  U mal-IBOL?  L-IBOL huwa klijent u huwa wkoll kuntrattur tagħkom.  Hux hekk?

IS-SUR ANTOINE GALEA:  Kien iġorr xi fuel u kellna relazzjoni kummerċjali mal-IBOL.

ONOR. OWEN BONNICI:  F’dan l-istadju m’għandix aktar domandi.

ONOR. CHRIS AGIUS:  Xtaqt nagħmel żewġ mistoqsijiet żgħar jiena.  L-Onor. Bonnici qal u inti, Sur Galea, ikkonfermajt li inti kont mal-WSC u mxejt, qisu ġejt hand picked sabiex tmur mal-Enemalta, anke forsi sforz ix-xogħol tajjeb li għamilt fil-finanzi ġewwa l-WSC.  Meta inti bdejt mal-Enemalta, x’kien is-sentiment tal-managers ta’ ċertu livell li kien hemm fl-istess korporazzjoni?  Kien hemm xi diżgwid minħabba l-mod kif ma ħarġitx call, iżda ġejt hand picked?  Ma tiftakarx jekk kienx hemm xi...

IS-SUR ANTOINE GALEA:  Se nkun ċar fuq il-hand picked, la kont l-ewwel u lanqas l-aħħar.  

ONOR. CHRIS AGIUS:  Saru ħafna minnhom dawn.  Jien għidtlek minħabba x-xogħol tajjeb li għamilt ġewwa l-WSC.

IS-SUR ANTOINE GALEA:  Hekk hu.  Jekk kienx hemm objections, ma nafx ngħidlek.  Darba s-CEO qalli li kien hemm xi objection mill-union tal-professionals, però ma smajt xejn iktar biha.

ONOR. CHRIS AGIUS:  Voldieri inti ma dħaltx, jew ma daħlukx fiha. 

IS-SUR ANTOINE GALEA:  Jiena fiex nidħol fiha? Lili ħadd ma qalli...

ONOR. CHRIS AGIUS:  Meta dħalt hemmhekk nifhem li inti kellek kuntratt.  Il-kuntratt oriġinali kien għal perjodu definit jew indefinit?

IS-SUR ANTOINE GALEA:  Iva, kien għal perjodu definit.

ONOR. CHRIS AGIUS:  U kien għal numru ta’ snin?  

IS-SUR ANTOINE GALEA:  Iva, kien għal numru ta’ snin.

ONOR. CHRIS AGIUS:  Imbagħad ġie mġedded u għadek għaddej fuq kuntratt ġdid?  

IS-SUR ANTOINE GALEA:  Hekk hu.

ONOR. OWEN BONNICI:  X’kienet ir-relazzjoni tiegħek ma’ Karl Camilleri?  Inti għamilt protest ġudizzjarju u minn kliemek dehert qisek “irrabjat” għalkemm din forsi hija kelma daqsxejn kbira.  

IS-SUR ANTOINE GALEA:  Kont diżappuntat.

ONOR. OWEN BONNICI:  X’relazzjoni kellek mas-Sur Camilleri?

IS-SUR ANTOINE GALEA:  Relazzjoni ta’ xogħol.   Jien u Karl Camilleri għandna stili kompletament differenti, jiġifieri xi ftit ta’ friction kien hemm, però’ konna naħdmu flimkien.  L-istili huma kompletament differenti.

ONOR. OWEN BONNICI:  U għalfejn telaq jew spiċċa s-Sur Camilleri?

IS-SUR ANTOINE GALEA:  Dik trid tistaqsiha lilu.  Jien ma nafx jekk spiċċax jew telaq.  

ONOR. OWEN BONNICI:  Issa ħalli ngħaddu għall-kwestjoni forsi iktar importanti.  Is-Sur Camilleri meta xehed hawnhekk kien qal li ġieli attenda għal ikliet mas-Sur George Farrugia u ta spjega li ġieli mar u attenda għall-ikel, però dejjem jinsa min kien iċ-chairman, fejn kien u ma’ min kien.  Inti ġieli akkumpanjat lis-Sur Camilleri f’dawn l-ikliet?  

IS-SUR ANTOINE GALEA:  Jien attendejt għal xi ikliet, però mhux ħafna u mhux ma’ George Farrugia per se.  Kien pereżempju jinbidel ir-rappreżentant minn barra u jakkumpanja lir-rappreżentant.  Ma niftakarx li kelli ikliet ma’ waħdu George Farrugia  waħdu, jiġifieri George Farrugia u aħna.

ONOR. OWEN BONNICI:  Jiġifieri inti qed tikkwalifika u qed tgħid li kellek ikliet mas-Sur Farrugia, però....

IS-SUR ANTOINE GALEA:  ....fil-preżenza ta’ membri tal-kumpaniji li kien l-aġent tagħhom.

ONOR. OWEN BONNICI:  U kemm kien hemm minnhom dawn l-ikliet mill-kumpaniji?

IS-SUR ANTOINE GALEA:  Ma niftakarx però żgur li ma kenux ħafna.  Irrid ngħid li l-point of contact tal-Enemalta għar-rigward taż-żejt kien Karl Camilleri għaliex minbarra li kien CEO, kien ukoll head of petroleum.  Jekk taraw il-file li bagħtilkom l-internal auditor, jekk kien hemm out of spec jibgħatuha lilu, jien lanqas kont inkun ikkupjat.  

ONOR. OWEN BONNICI:  Però s-Sur Camilleri sfortunatament kien jinsa ħafna, unfortunately meta nistaqsuh id-dettalji jinsa.  Jien għandi t-transcript tax-xiehda tiegħu quddiemi.  Pereżempju saret domanda mill-Onor. Caruana lis-Sur Camilleri fejn staqsietu jekk hu ġieli marx jiekol ma’ George Farrugia.  Huwa weġibha hekk “Niftakar darba tard filgħaxija kordjali.  Litteralment it was a last minute call, qalli:  Karl ejja llejla għal ikla magħna u konna morna nieklu.  Jekk m’iniex sejjer żball, kien hemm ukoll is-CFO, kont hemm jien u kien hemm iċ-chairman”.  Is-CFO huwa inti jiġifieri?

IS-SUR ANTOINE GALEA:  Jien ma niftakarx li kont jiena u din tal-aħħar minuta ma nistax nifhem fl-aħħar minuta kif....

ONOR. OWEN BONNICI:  Jien qed naqralek verbatim x’qal Karl Camilleri:  “Niftakar tard filgħaxija, it was a last minute call u s-Sur Farrugia kien qallu:  Ejja llejla għal ikla magħna.  U konna morna nieklu.  Jekk m’iniex sejjer żball, kien  hemm is-CFO, kien hemm jien u  kien hemm iċ-chairman.”.  

IS-SUR ANTOINE GALEA:  Naħseb li sejjer żball mela.  

ONOR. OWEN BONNICI:  Hawnhekk ma jgħidx li kien hemm rappreżentant tat-traders jew...

IS-SUR ANTOINE GALEA:  Mela kellu żball.  Hu qal “Jekk m’iniex sejjer żball” u jien qed ngħid li kellu, kif kellu żball ovvjament fix-xiehda li...

ONOR. OWEN BONNICI:  Imma dan jiżbalja ħafna!  

IS-SUR ANTOINE GALEA:  Dak qed tgħidu inti Onorevoli imma jkolli ngħid li naqbel miegħek.

ONOR. LUCIANO BUSUTTIL:  Xi ħadd mhux qed jgħid il-verità!

ONOR. JUSTYNE CARUANA:  Kieku qegħdin xi mkien ieħor mhux ilna li kkonfrontajnihom!  

ONOR. OWEN BONNICI:  Se nerġa’ nistaqsik.  Hawnhekk qed jgħid illi kienu jsiru last minute calls fejn is-Sur George Farrugia kien iċempel lil Karl, jgħidlu “ejja kul magħna” u kien imur kważi kontra qalbu u kien ikun hemm is-CFO.  Jien għalhekk qed nistaqsik għax semma lilek.

IS-SUR ANTOINE GALEA:  Però “CFO” qal, ma semmix lili.  Kien hemm il-predeċessur tiegħi wkoll.  

ONOR. OWEN BONNICI:  Hemm 50% probability li wieħed minnhom kont int.

IS-SUR ANTOINE GALEA:  Imma huwa qal “jekk m’iniex sejjer żball” jiġifieri kkwalifikaha.  Jien ngħid li wisq probabbli mar żball.  

ONOR. OWEN BONNICI:  Fil-verità meta kien hu CEO ma tantx kien hemm perjodu twil fejn is-Sur Pandolfino kien CFO.  Jiġifieri by the law of averages...

IS-SUR ANTOINE GALEA:  Kien hemm madwar tmienja, disa’ xhur.

ONOR. OWEN BONNICI:  Jiġifieri a very few number of months.  Jiġifieri by the law of averages, hawnhekk qed jirriferi għalik.

IS-SUR ANTOINE GALEA:   Imma tinsiex li qal ukoll “jekk m’iniex sejjer żball”, jiġifieri by the law of averages hemmhekk....

ONOR. OWEN BONNICI:  Hu qal “Niftakar darba tard filgħaxija, jekk m’iniex sejjer żball, kien hemm is-CFO”.   Kont lealissimu lejk, qrajthielek darbtejn.  

IS-SUR ANTOINE GALEA:  Napprezza Onorevoli, però naħseb li kien sejjer żball.

ONOR. OWEN BONNICI:  F’liema parti kien sejjer żball?

IS-SUR ANTOINE GALEA:  Għax jiena ma kontx hemm f’din tal-last minute.

ONOR. OWEN BONNICI:  Ma kienx hemm last minute li s-Sur Farrugia jċempel...

IS-SUR ANTOINE GALEA:  Jiena ma stajtx nifhimha.

ONOR. OWEN BONNICI:  Imma għalfejn qal hekk is-Sur Camilleri?

IS-SUR ANTOINE GALEA:  Dik trid tgħidha lilu!  Mela jien naf...

ONOR. OWEN BONNICI:  Imma dan ex CEO!  Ipprova ifhem lili Sur Galea.  Ex CEO jiġi hawnhekk quddiem il-PAC u jgħid li there was a last minute call u kien imur magħhom, jekk mhux sejjer żball, is-CFO.   Meta nistaqsih fejn kienu jieklu, min kien iċ-chairman, eċċ, I have a blank face.  Xi ħadd qed jgħid il-ħażin.  Xi ħadd mhux korrett.

IS-SUR ANTOINE GALEA:  Ma nafx x’naqbad ngħidlek Onorevoli.  Anke jien sorpriż b’ċerti kummenti li ntqalu.  

ONOR. OWEN BONNICI:  Però bħala stat ta’ fatt inti tikkonferma li ġieli kien hemm ikliet.  Inti kkwalifikajtha billi għedt li kien ukoll kien ikun hemm rappreżentant...  Meta staqsejtek kemm kien hemm...

IS-SUR ANTOINE GALEA:  Ma nistax nagħtik in-numru eżatt, imma ma kienx ikun hemm....  

ONOR. OWEN BONNICI:  Mela ħalli nagħmillek id-domanda bil-kontra.  Is-Sur Camilleri kien ikun waqt dawn l-ikliet? 

IS-SUR ANTOINE GALEA:  Is-Sur Camilleri, meta attendejt jien, kien ikun hemm dejjem.
ONOR. OWEN BONNICI:  U chairman  min kien ikun preżenti?  

IS-SUR ANTOINE GALEA:  Ma niftakarx eżatt, però niftakar darba kien hemm is-Sur Alex Tranter, però l-oħrajn ma niftakarx.

ONOR. OWEN  BONNICI:  Imma kif ma tiftakrux?!

IS-SUR ANTOINE GALEA:  Ma kienx hemm ħafna, allura kif tridni niftakar?  

ONOR. JUSTYNE CARUANA:  Iktar imissek tiftakar jekk ma kienx hemm ħafna drabi.

ONOR. OWEN BONNICI: Jien qed nistaqsik kemm-il darba mort tiekol mas-Sur George Farrugia flimkien ma’ external representative fil-kumpanija tas-Sur Tranter.

IS-SUR ANTOINE GALEA:  Ma niftakarx kemm-il darba.

ONOR. OWEN BONNICI:  Imma darbten?  20 darba?

IS-SUR ANTOINE GALEA:  Jekk ngħidlek inkun qed....  Ma niftakarx.

ONOR. OWEN BONNICI:  Imma lanqas indikazzjoni?!  Darba?

IS-SUR ANTOINE GALEA:  Imma kif tridni nagħtik indikazzjoni jekk ma niftakarx?

ONOR. OWEN BONNICI:  Sur Galea, inti bniedem li ftakart ħafna affarijiet...

IS-SUR ANTOINE GALEA:  Ftakart għax ġibt il-files miegħi.

ONOR. OWEN BONNICI:  Jiġifieri kKemm-il darba kilt mas-Sur Farrugia fil-preżenza tar-rappreżentanti tal-external traders...?

IS-SUR ANTOINE GALEA:  Ma niftakarx.

ONOR. OWEN BONNICI:  Lanqas tipprova tgħid bejn wieħed u ieħor.

IS-SUR ANTOINE GALEA:  Jekk ngħidlek inkun qed nispekula u jiġrili bħalma ġralu s-Sur Karl Camilleri, niżbalja.  U ma nixtieqx niżbalja b’ġurament.

ONOR. OWEN BONNICI:  Dawn l-ikliet meta kienu jsiru?  Filgħodu żgur li le.  Kienu jsiru f’nofsinhar, filgħaxija, wara x-xogħol jew waqt il-ħin tax-xogħol?  Tgħid li kellek meeting imbagħad mortu lunch.  X’tip ta’  ikliet kienu dawn?

IS-SUR ANTOINE GALEA:  Li niftakar li kien hemm kien dinner.

ONOR. OWEN BONNICI:   Jiġifieri wara x-xogħol tibqgħu sejrin jew inkella....

IS-SUR ANTOINE GALEA:  Wara x-xogħol nibqgħu sejrin.  

ONOR. OWEN BONNICI:  Il-fatt li qed tmur tiekol ma’ xi ħadd li qed jibbidja ma’ ħaddieħor, etikament kif taraha?  Li tidħol f’relazzjonijiet magħhom professjonali nifhimha, jiġifieri li wieħed jitkellem magħhom, imma li tmur tiekol ma’ xi ħadd li qiegħed f’kompetizzjoni kull sitt xhur ma’ ħaddieħor, kif taraha?

IS-SUR ANTOINE GALEA:  Li rrid ngħid hu li d-diskussjoni kienet tkun fuq specifications, etc..  Tinsiex li fuq iż-żejt se titkellem dejjem ma’ xi ħadd biex tara spec, tara outlook ta’ issues, jiġifieri mhux fuq kwestjonijiet ta’ procurement per se u kien ikun hemm, kif għedtlek, preżenza ta’....
 
ONOR. OWEN BONNICI:  Li qed nistaqsik hu jekk meta tħares lura tarahiex bħala xi ħaġa li it’s not on.

IS-SUR ANTOINE GALEA:  Illum waqqafnihom dawn l-affarijiet.  Dak iż-żmien ma kenux frekwenti imma llum waqqafnihom.

ONOR. OWEN BONNICI:  Inti dinners jew ikliet ma’ rappreżentanti oħrajn mhux tas-Sur Farrugia ġieli kellek?

IS-SUR ANTOINE GALEA:  Iva.

ONOR. OWEN BONNICI:  Pereżempju?

IS-SUR ANTOINE GALEA:  Darba minnhom kellna fuel oil summit u ridna nħajru l-Petrobras, kumpanija Brażiljana, tittenderja u konna morna lunch biex nispjegaw lir-rappreżentant ħalli nħajru jittenderja.

ONOR. OWEN BONNICI:  Dik waħda.  X’iktar?

IS-SUR ANTOINE GALEA:  Ma niftakarx iktar.  Jista’ ikun kien hemm, però ma niftakarx iktar.  Dik niftakarha għax waqt l-ikla għamiltlu presentation...

ONOR. OWEN BONNICI: Dak kien working lunch biex inti tħajru jidħol fit-tellieqa.  

IS-SUR ANTOINE GALEA:  Eżattament.

ONOR. OWEN BONNICI:  Ma’ nies li diġà kienu fit-tellieqa u jibbidjaw regolari u jieħdu l-kuntratti regolari, kellek lunches, apparti dawn tas-Sur Farrugia?

IS-SUR ANTOINE GALEA:  M’iniex ċert jekk kienx hemm waħda mal-BB Energy.

ONOR. OWEN BONNICI:  Is-Sur Farrugia inti kont tiltaqa’ miegħu, apparti dawn id-dinners?

IS-SUR ANTOINE GALEA:  Jiena lis-Sur Farrugia qatt ma ffrekwentajtu soċjalment.  Meta jien kellimt lis-Sur Farrugia, għamilt dan fil-kapaċità tiegħu  ta’ aġent.

ONOR. OWEN BONNICI:  Jiġifieri x’relazzjoni professjonali kien hemm min-naħa tagħkom?

IS-SUR ANTOINE GALEA:  Kien l-aġent ta’ Trafigura u Total. Jekk, pereżempju, jkun hemm issue...  Jiena mhux li kont in direct contact, jiġifieri wisq probabbli kien ikellem lill-head of petroleum u lis-CEO iktar milli lili, però ġieli kellimtu, ma nistax ngħid li ma kellimtux għax ma nkunx qed ngħid il-verità.

ONOR. OWEN BONNICI:  Fejn kontu tiltaqgħu?

IS-SUR ANTOINE GALEA:  Fl-uffiċċju.  Kien ikollna meetings.

ONOR. OWEN BONNICI:  U tiddiskutu xiex?

IS-SUR ANTOINE GALEA:  Pereżempju l-kwalità taż-żejt ma’ Mark Russell.  Kien hemm meetings biex wasalna għall-$0.25 miljun u $400,000 ma’ Mark Russell u hu jakkumpanjah.  Tinsiex li hu kien jakkumpanjahom meta kien ikollna meetings.

ONOR. OWEN BONNICI:  Waħdu ġieli kien jiltaqa’ miegħek, apparti ma’ ħaddieħor?

IS-SUR ANTOINE GALEA:  Waħdu miegħi ma niftakarx li kelli.  Jista’ jkun li kelli meetings fejn pereżempju jkun hu u nkunu pereżempju xi tnejn jew tlieta min-naħa tagħna, però ma nistax nikkonfermalek eżatt min kienu u kollox.  Ma niftakarx li kelli meeting waħdu miegħu.

ONOR. OWEN BONNICI:  Meta dħalt inti fl-Enemalta, naħseb li tawk brief min huwa s-Sur Farrugia.  

IS-SUR ANTOINE GALEA:  Le, ħadd ma qalli min hu; skoprejt bil-mod il-mod.  Ħadd ma qalli...

ONOR. OWEN BONNICI:  Xi skoprejt allura?

IS-SUR ANTOINE GALEA:  Skoprejt li kien l-aġent tal-ikbar żewġ kumpaniji li kienet taħdem magħhom l-Enemalta.  Dak li skoprejt.

ONOR. OWEN BONNICI:  U x’inhuwa l-assessment tiegħek?

IS-SUR ANTOINE GALEA:  Assessment...?

ONOR. OWEN BONNICI:  Ta’ din is-sitwazzjoni.  Għandek is-Sur Farrugia...

IS-SUR ANTOINE GALEA:  L-iskumdità kienet li kien aġent tat-tnejn.  Dik kienet skumdità.

ONOR. OWEN BONNICI:  Allura meta kien jiltaqa’ magħkom, taħt liema kappell kien jiltaqa’?

IS-SUR ANTOINE GALEA:  Meta kien jiltaqa’...?

ONOR. OWEN BONNICI:  Meta kien jiltaqa’ magħkom f’dinners, eċċ, taħt liema kappell kien jiltaqa’?

IS-SUR ANTOINE GALEA:  Aġent.

ONOR. OWEN BONNICI:  Imma ta’ liema kumpanija?  Ta’ waħda jew tal-oħra?

IS-SUR ANTOINE GALEA:  Dik kienet il-...  li kien aġent tat-tnejn li ħafna drabi jikkompetu!

ONOR. OWEN BONNICI:  Mela kien hemm din l-iskumdità.  X’għamiltu allura biex ma tibqax din l-iskumdità?

IS-SUR ANTOINE GALEA:  Jien m’għamilt assolutament xejn għax ma ħassejtx li kien kompitu tiegħu li nidħol f’din l-area.  Naħseb li kienet kompitu tas-CEO u head of petroleum.

ONOR. OWEN BONNICI:  Però ġieli ġbidtlu l-attenzjoni u għedtlu “isma’ Karl, din is-sitwazzjoni mhijiex healthy”?

IS-SUR ANTOINE GALEA:  Ġieli tkellimna, imma x’se taqbad tagħmel?  Il-misteru tiegħi kien kif iż-żewġ kumpaniji aċċettaw din is-sitwazzjoni.  Però, fil-verità ma stajna nagħmlu prattikament...  Konna limited f’xi stajna nagħmlu.

ONOR. OWEN BONNICI:  Jiġifieri inti rajtha xi ħaġa stramba li t-tnejn...?  Inti wżajt il-kelma “misteru”.

IS-SUR ANTOINE GALEA:  “Misteru” forsi hija kelma daqsxejn tqila.

ONOR. OWEN BONNICI:  Rajtha stramba kif żewġ kumpaniji jużaw l-istess aġent meta qed jikkompetu ma’ xulxin.  Hux hekk?

IS-SUR ANTOINE GALEA:  Iva.

ONOR. OWEN BONNICI:  Ma rridx nifta’ kliem f’ħalqek assolutament!

IS-SUR ANTOINE GALEA:  Imma hekk hu.

ONOR. OWEN BONNICI:  Meta ħarġet din il-kwestjoni kollha fil-gazzetti ta’ Farrugia, maħfra, eċċ. kif għextha inti?

IS-SUR ANTOINE GALEA:  Għextha bi dwejjaq għax tara sitwazzjoni bħal din, kienet ta’ dwejjaq ħafna tara s-sitwazzjoni li bdiet tiżviluppa.

ONOR. OWEN BONNICI:  Allura speċi dan l-inkwiet jew tħassib li kellek, rajtu f’perspettiva differenti imbagħad?

IS-SUR ANTOINE GALEA:  F’liema sens?

ONOR. OWEN BONNICI:  Int għedt li rajtha stramba jew kien hemm dak...

IS-SUR ANTOINE GALEA:  Però dik ma daħlitx fil-kwadru ta’ x’ġara.  Jien ma rajtx li dik kienet rilevanti ma’ li ġara.  Li kien rilevanti kien li kien hemm dawk is-sitwazzjonijiet.

ONOR. OWEN BONNICI:  Skont milli taf inti wara li qrajt dak kollu kellu jingħad, l-allegat qerq fejn kien jinsab?  La darba l-kumpanija li tifta’ l-orħos offerta toħodha hi; la darba kien hemm din it-tellieqa, il-qerq – dan ingħata maħfra għal xi ħaġa – kif fhimtu inti, fejn jinsab?

IS-SUR ANTOINE GALEA:  Ngħidlek il-verità m’għandix opinjoni fuqha din.  Jekk ngħid xi ħaġa nkun qed nispekula fuq xi ħaġa li għada sub judice u ma nħossx li...

ONOR. OWEN BONNICI:  Li għadha sub judice, va bene, imma...

IS-SUR ANTOINE GALEA:  Ma nħossx li għandi nipprova nispekula fuq xi ħaġa bħal dik.  Jien ukoll ovvjament nixhed għan-nom tal-pulizija min-naħa tal-Enemalta fuq id-dokumenti, nidher il-qorti u nippreżenta d-dokumenti...

ONOR. OWEN BONNICI:  Imma lili hawnhekk, bħala Membru Parlamentari fil-PAC, tista’ tgħidli t-toqba fejn kienet?

IS-SUR ANTOINE GALEA:  Ma nafx ngħidlek, Onorevoli!

ONOR. OWEN BONNICI:  Kif ma tafx tgħidli?  Għandek din l-esperjenza kollha?

IS-SUR ANTOINE GALEA:  Imma l-każ għadu sub judice u....

ONOR. OWEN BONNICI:  Iva, naqbel li għadu sub judice; jien m’iniex qed ngħidlek biex issib ħtija ta’ bniedem jew ieħor, lanqas biss nażżarda.  Imbagħad jien, fil-pożizzjoni tiegħi!  Imma bħala Enemalta li rajtu dawn id-dokumenti, aħbarijiet u informazzjoni kollha, xi tip ta’ eżami intern tagħmlu biex taraw x’seta’ ġara.

IS-SUR ANTOINE GALEA:  Ma nvestigajniex.  Investigat il-pulizija.  L-Enemalta kull ma għamlet hu li it supplied documentation.  Ma nvestigatx.

ONOR. OWEN BONNICI:  Jiġifieri l-Enemalta m’għamlitx eżami introspettiv ta’ x’seta’ mar ħażin?

IS-SUR ANTOINE GALEA:  Le, l-Enemalta li għamlet ovvjament huwa li tagħti d-dokumentazzjoni li titlob il-pulizija.  Jien ma mmurx naqbad nagħmel preliminary review tad-dokumentazzjoni qabel ma taraha l-pulizija biex nipprova nasal.  M’iniex l-Inspector Clausau u lanqas nipprova nkun!

ONOR. OWEN BONNICI:  Assolutament m’intix.  Imma bħala kumpanija...

IS-SUR ANTOINE GALEA:  Assolutament ma...

ONOR. OWEN BONNICI:  Ġenwinament qed inkun sorpriż għax jien ħsibt li bħala kumpanija l-basic huwa li tagħmel eżami flimkien biex taraw fejn kienet it-toqba biex tara where was the fault.

IS-SUR ANTOINE GALEA:  Jien lili ħadd ma qabbadni nagħmel investigazzjoni jew review biex naraw fejn hi l-fault.  Dik hija r-responsabilità tal-pulizija, talbuna biżibilju dokumentazzjoni u aħna tajnihomlhom.  Jien ma ppruvajtx nispekula x’qed jagħmlu l-pulizija jew nidħol fin-nofs...

ONOR. OWEN BONNICI:  Insa l-pulizija u l-proċeduri kollha.  Possibbli li internament ma ħassejtux – biex inkun onest I am very surprised – il-ħtieġa li toqogħdu bil-qiegħda flimkien taraw x’seta’ mar ħażin.  Dejjem mil-lat ta’ kumpanija.

IS-SUR ANTOINE GALEA:  Onorevoli, naħseb li r-risposta għal din hija sempliċi.  Għalkemm il-konsiderazzjoni tiegħek hija validissima u naħseb li hija importanti, ir-risposta hija sempliċi.  Għaliex?  Għax aħna we moved away from that position.  L-allegat abbuż sar f’data.  Kif għedtilkom qabel, we moved fil-proċessi, biddilna, rranġajna...

ONOR. OWEN BONNICI:  Għax issa hemm policy suret in-nies...

IS-SUR ANTOINE GALEA:  Hemm policy, għamilna...  Fil-fatt elenkajtilkom fl-ewwel sentejn tiegħi x’għamilt!  Jiġifieri, la aħna we moved from that situation, ma kienx hemm għalfejn toqgħod tiftaħ, tanalizza...  Dik kienet sitwazzjoni ta’ dakinhar u llum we moved on.

ONOR. OWEN BONNICI:  Jiġifieri inti qed tgħid li ma ħassjetux il-ħtieġa, jekk fhimtek sew...

IS-SUR ANTOINE GALEA:  Mhux jiena.  

ONOR. OWEN BONNICI:  Inti qed tgħid li l-ħtieġa tonqos, għax illum qed strutturi in place, fosthom hemm il-policy,  li jagħtuk aktar serħan il-moħħ.

IS-SUR ANTOINE GALEA:  Naqblu.

ONOR. OWEN BONNICI:  Allura inti qed tgħidli li hemm relazzjoni bejn il-qerq li sar u l-fatt li ma kienx hemm policy u dak kollu li qal l-Awditur.  Jiġifieri qed nara korelazzjoni bejn it-tnejn issa.  Hemm korelazzjoni allura.

IS-SUR ANTOINE GALEA:  Mhijiex korelazzjoni perfetta.  Li għandek huwa li ovvjament inti meta ddaħħal sofistikazzjoni fis-sistema, dejjem ikun aktar diffiċli biex ikollok abbuż.  Is-sitwazzjoni fejn kien hemm l-allegat abbuż kien hemm sofistikazzjoni wide.  Minn dakinhar, kif għedt qabel, we moved on u nbidel kompletament il-proċess.  Għalhekk l-Enemalta – għax ovvjament mhux jien niddeċiedi jekk issirx review; jiddeċiedi l-bord tad-diretturi, iċ-chairman u s-CEO – kienu ħassewhom komdi li l-proċeduri t’issa...

ONOR. LUCIANO BUSUTTIL:  Fihom sofistikazzjonijiet.  Dawn saru qabel ma ħareġ l-allegat abbuż.

IS-SUR ANTOINE GALEA:  Iva.

ONOR. LUCIANO BUSUTTIL:  Allura dawn is-sodisfikazzjonijiet saru għax kien hemm biża’ li s-sistema kienet qabel setgħet tagħti lok proprju li jkun hemm dawn l-abbużi.

IS-SUR ANTOINE GALEA:  Kif għedtlek, kelli diskursati ma’ Edmund Gatt Baldacchino u l-każ ta’ Totsa, li jien semmejtu u naħseb semmejtu fid-dettall ħafna, wera fiċ-ċar li kien hemm bżonn ta’ bidla radikali.

ONOR. OWEN BONNICI:  Jiġfieri l-każ ta’ Totsa xegħellek il-bozza.

IS-SUR ANTOINE GALEA:  Ħa nkun fair.  Ir-rapport ta’ PwC kien diġà kkummissjonat.

ONOR. OWEN BONNICI:  Li kien damning biżżejjed!

IS-SUR ANTOINE GALEA:  Ikummissjonat kien, ma kienx għadu ġie ppubblikat mingħalija.  Jiġifieri inti tibda bil-mod...  Però imbagħad l-għada li ġara dak l-inċident, niftakar li bdejna mill-ewwel proċess ta’ diskussjonijiet, inkellmu l-MITA, inkellmu...  And within the space of a week ħriġna l-ewwel draft ta’ proċeduri.

ONOR. OWEN BONNICI:  Però xegħlet bozza  u għedtu...

IS-SUR ANTOINE GALEA:  Dik kienet an eye opener; inkwetajna.

ONOR. OWEN BONNICI:  Sal-2003 kienu jittieħdu Minuti formali; jien rajthom, kif rahom kulħadd għax ġew ippublikati f’gazzetta.  Wara t-18 ta’ Diċembru 2003, id-daqsxejn mekkaniżmu ta’ trasparenza – biex nuża din il-kelma –...  Meta ttieħdet id-deċiżjoni li ma nibqgħux nixtru mil-Libja għax inġibu ż-żejt b’ħafna sulphur, dik kienet ir-raġuni li ingħatat...  Kif waqafna nixtru żejt mil-Libja, waqfu jittieħdu l-Minuti, is-sitwazzjoni ddeġenerat mil-lat ta’ trasparenza u bdejna nixtru mis-suq.  Kif bdejna nixtru mis-suq rajna dak li qed nisimgħu ta’ kuljum mill-qorti.  Jiġifieri hemm korelazzjoni allura bejn li jkollok l-istrutturi in place u li ma jkollokx stutturi in place.

IS-SUR ANTOINE GALEA:  Jekk inti għandek laissez-faire situation fejn l-istrutturi mhumiex adegwati, se jkollok riskju “X” mentri jekk l-istrutturi se jkunu sofiskati u adegwati r-riskju se jonqos.  Naħseb hemmhekk naqblu.

THE CHAIRMAN:  Veru li sar il-ħin u wasalna biex naġġornaw però peress li l-laqgħa se tiġi aġġornata għal nhar it-Tnejn fis-6.30 p.m.  fejn il-probabilità kbira hija li dakinhar la l-Onor. Bonnici u lanqas jien ma nkunu hawnhekk għax ikollna nkunu fil-Kamra minħabba liġi, xtaqt nagħmillek domanda qabel naġġornaw.  

Qed titkellem fuq miżuri ta’ trasparenza li matul iż-żmien żdiedu.  Domanda fuq punt partikolari.  Inti kont u għadek sal-lum parti mill-FPC.  In-negozjati għadhom isiru permezz ta’ telephone, permezz ta’ conference call fejn l-FPC members kollha jkunu qed jisimgħu l-konversazzjoni?

IS-SUR ANTOINE GALEA:  Ovvjament.

THE CHAIRMAN:  U jkunu recorded dawk it-telefonati?  

IS-SUR ANTOINE GALEA:  Kif ikkonfermajt mal-Onor. Fenech Adami dik id-deċiżjoni li jiġu recorded għadha ma tteħditx.  My understanding is li l-Enemalta qed tistenna li l-proċess tal-PAC jingħalaq imbagħad tagħmel il-konklużjonijiet tagħha x’inhi the way forward.
THE CHAIRMAN:  Imma xi jżomm lill-Enemalta li jekk tkun miżura effettiva biex tiżdied it-trasparenza, timplementa din il-miżura b’mod immedjat?  Tkun qed tippreġudika xi ħaġa?

IS-SUR ANTOINE GALEA:  Il-problema hi li meta tiġi biex tinnegozja għandek issues hemmhekk.

THE CHAIRMAN:  OK.  Mela dan il-Kumitat huwa aġġornat għal nhar it-Tnejn fis-6:30p.m.  meta jkompli jixhed is-Sur Antoine Galea u warajh jibda jixhed l-Inġinier Allan Micallef.  Grazzi u l-lejl it-tajjeb lil kulħadd.

Fl-9:37p.m. il-Kumitat aġġorna.

